
2020 йил 25 январдан чиқа бошлаган    

“CENGIZ HOLDING” КОМПАНИЯСИ 
ªЗБЕКИСТОНДАГИ БИЗНЕСИНИ КЕНГАЙТИРИШ БªЙИЧА 

ЯНГИ РЕЖАЛАРИНИ ТА¯ДИМОТ ¯ИЛДИ

ОБОД ¯ИШЛО¯ — ЮРТ КªРКИ
Инфратузилма

“Инфратузилма” атамаси XX асрнинг 50-йиллари ўрталарида 
иқтисодий адабиётларда кенг қўлланилган. Унга аҳоли эҳтиёжини 

қондириш мақсадида иқтисодиёт тармоқларида фаолият 
кўрсатаётган хусусий тадбиркорликнинг ривожланиши учун қулай 

муҳитни таъминловчи умумий хизмат кўрсатиш тузилмалари 
мажмуи сифатида қаралган. 

Давр шиддати, технологик тарақ-
қиёт инфратузилманинг мазмуни, 
вазифаси ва қамровини янада кен-
гайтириб боряпти. Хусусан, айни 
пайтга келиб, у орқали транспорт 
тизими фаолиятини таъминловчи 
тузилмалар, барча турдаги маҳсулот 
ишлаб чиқариш жараёнини ташкил 
этиш ва уни ривожлантиришнинг 

 узлуксиз яхлит тизими вужудга ке-
лади. Жамиятда ташкил топган инс-
титутлар фаолияти ва унинг амал 
қилиш механизмидан келиб чиққан 
ҳолда, уларнинг интеграцион узвий-
лигини таъминлаш вазифасини ҳам 
бажаради.

Ватанни таниш

Дунёга кўз очган гўдак учун она бағри — Ватан, оқ сути — 
ризқ. Демак, биз Ватанни илк бор волидамиз чеҳрасида кў-
рамиз. Юрт тафтини унинг бағрида ҳис қиламиз. Ғоз-ғоз юра 
бошлаганимизда эса бу оламда ер борлигини англай бошлай-
миз. Ўйлаб кўрсак, мурғак тасаввуримиздаги Ватан — биз учун 
Она! Шунинг учун ҳам Ватан сўзига Она сўзининг эш бўлиши 
тандаги қон билан жон каби мутаносибдир... 

Инсон оламни танишни ўзини, ўзлигини, ўз ҳақини та-
нишдан бошлайди. Таниш бахтига муяссар бўлган одам 
учун Ватан энди тандаги жонга, томирдаги қонга айланади. 
У қайси эл, қай диёрга бормасин, бамисоли Ватан муҳаб-

бати унга эргашиб юради. Агар у том маънода ватанпар-
вар бўлса, Ватан уни бир нафас ҳам тарк этмайди. Айтган 
сўзида, босган қадамида, очган кўзида ўз юртини, халқини 
кўради. Ўзга юртлар қанчалар муаззам бўлмасин, киндик 
қони томган муқаддас гўша соғинчи уни энтиктираверади. 
Чунки бу  соғинч, аслида, она, ёру биродар, азиз қон-қа-
риндошлар соғинчи! Фарзандини соғинган она, онасини 
соғинган фарзанд, агар таъбир жоиз бўлса, бундай тотли 
соғинч — барча соғинчларнинг аълоси дейиш мумкин. Бу 
борадаги сўзимизни мухтасар қилсак, Ватанни таниш ана 
шундай бошланади. 

Мустаҳкам ришталар

ЯНГИ ¥АЁТ УЧУН, ЯНГИ ЎЗБЕКИСТОН УЧУН!

ªЗГАРИШЛАР ШУКУ¥²ИНИНГ
жаµоний ифодаси

Мустақиллик байрами 
яқинлашавергани сайин ўтган 
йилларда эришган ютуқларимиз 
ҳақида ўйлаймиз. Кечаги ва 
бугунги ҳаётимизни таҳлил 
ва таққос нуқтаи назаридан 
баҳолаймиз. Бу анъана кейинги 
йилларда, айниқса, шукуҳли тус 
олди. Боиси, янги Ўзбекистон 
ислоҳотлари замирида, аввало, 
халқ манфаатлари биринчи 
ўринга қўйилмоқда, одамлар 
ҳаётдан рози бўлиб яшаши учун 
барча имкониятлар сафарбар 
этилмоқда. Пировардида бугун 
ҳаётимизнинг ҳамма жабҳасида 
катта-катта янгиликлар бўй 
кўрсатиб, ҳаётимиз мазмун-
моҳиятини тубдан ўзгартириб 
юборди.

Шу мақоладан руҳланган ҳолда, бу-
гун биз янги Ўзбекистонда амалга оши-
рилган яна бир катта ислоҳот — хориж-
даги ватандошларимиз билан тикланган 
алоқалар ҳақида ёзишга жазм этдик.

Бу ҳақда сўз юритишдан олдин эса 
Президентимизнинг 2023 йил 27 июл-
даги “Ўзбекистон Республикаси давлат 
мустақиллигининг ўттиз икки йиллик 
байрамига тайёргарлик кўриш ва уни ўт-
казиш тўғрисида”ги қарори мазмун-мо-
ҳиятига тўхталишни лозим топдик.

Қарорда ўтган тарихан қисқа вақт 
давомида элимизнинг фидокорона 
меҳнати ва қатъияти билан миллий 
ўзлигимиз, қадимий тарихимиз, бой 
маданиятимиз, эзгу қадрият ва анъа-
наларимиз қайта тиклангани, давлат 
ва жамият ҳаётининг туб асослари 
ўзгариб, мамлакатимиз дунё ҳамжа-
миятида муносиб ўрнига эга бўлгани 
таъкидланган. Шу билан бирга, муста-
қил тараққиёт йўлидаги кенг кўламли 
ислоҳотларимизни изчил давом этти-
риш, барча соҳа ва тармоқлар ривожи-
ни янги босқичга олиб чиқиш мақсади-
да бугунги кунда юртимизда миллати, 
тили ва динидан қатъи назар, ҳар бир 
фуқаро эркин ва фаровон яшайдиган 
янги жамият ва давлат барпо этилаёт-
гани қайд қилинган.  

Булар ҳақида жуда кўп ва хўп гапи-
риш мумкин. “Янги Ўзбекистон” га-
зетасининг жорий йил 3 август сонида 
тарих фанлари доктори, профессор 
Абдухалил Мавруловнинг “Бўлар экан-
ку ёхуд бугуннинг кечадан фарқи ни-
мада?” сарлавҳали таҳлилий-таққосий 
мақоласи чоп этилди. Биргина мана шу 
мақолани ўқиган киши кўз олдида кеча-
нинг бугундан фарқли жиҳатлари аниқ-
тиниқ намоён бўлиши шубҳасиз.

Учрашувда ўзаро манфаатли ҳамкорликни янада 
кенгайтириш, шу жумладан, мамлакатимиз иқтисо-
диёти тармоқларини ривожлантириш ва модерни-
зация қилиш бўйича қўшма лойиҳаларни амалга 
ошириш масалалари кўриб чиқилди.

Таъкидлаш жоизки, Туркиянинг етакчи кўп тар-
моқли холдинги иштирокида Ўзбекистонда иккита 
лойиҳа муваффақиятли якунланди — Тошкент ва 
Сирдарё вилоятларида умумий қуввати 460 мега-
ваттли замонавий электр станциялар ишга туши-
рилди.

Учрашув чоғида давлатимиз раҳбарига ушбу 
энергетика объектларининг кўрсаткичлари тўғриси-
да батафсил ахборот берилди. 

Бундан ташқари, Президентимиз Жиззах вилоя-
тида қуввати 500 мегаваттдан зиёд бўлган яна бир 
электр станция қурилишига старт берди.

“Cengiz Holding” компанияси томонидан умумий 
қиймати 5 миллиард доллардан зиёд бўлган янги 
лойиҳаларни амалга ошириш режалари тақдимот 
қилинди.

Автомобиль йўллари ва туннелларни модерни-
зация қилиш ва қуриш, геология-қидирув ишларини 
бажариш ва истиқболли фойдали қазилма конла-
рини ўзлаштириш, энергетика инфратузилмасини 
давлат-хусусий шериклик шартларида бошқариш 
шундай лойиҳалар жумласидан.

Ўзбекистон етакчиси туркиялик инвестор ишти-
рокидаги истиқболли лойиҳаларни тез фурсатда 
тайёрлаш ва тўлиқ амалга ошириш юзасидан топ-
шириқлар берди.

ЎзА

Ўзбекистон Республикаси Президенти Шавкат Мирзиёев 8 август куни Туркиянинг “Cengiz Holding” 
компанияси бошқаруви раиси Мехмет Женгиз бошчилигидаги делегацияни қабул қилди.

Давоми 2-бетда

ЯНГИ ЎЗБЕКИСТОН 
ФЕНОМЕНИ

Китобингизни ўқидим

ЧУ¯УР ТАЛ¯ИН ЭТИЛГАН 
САЛО²ИЯТЛИ АСАР

Улкан тарихий янгиланишлар 
чорраҳасида яшаяпмиз. Ишонмасангиз, 
бугунги ҳаётимиз уммонининг бетиним 
мавжланишига теран назар солинг.

Ортимизда:
халқимиз янги таҳрирдаги 

Конституциямиз учун овоз берган 
умумхалқ референдуми; 

муддатидан илгари ўтказилган 
 Президент сайлови; 

қайта сайланган Президент Шавкат 
Мирзиёевнинг лавозимга киришиш 
тантанали маросими каби бири-биридан 
аҳамиятли ижтимоий-сиёсий воқеалар 
тарих саҳифаларига муҳрланмоқда.

Олдинда мамлакатимиз мус-
тақиллигининг 32 йиллиги ва Инсон 
ҳуқуқлари умумжаҳон декларацияси-
нинг 75 йиллиги тантаналарига қиз-
ғин тай ёргарлик кўрилмоқда. Шунинг-
дек, жамоатчилигимиз “Ўзбекистон 
— 2030” стратегияси ва уни 2023 йил-
да амалга ошириш  чора-тадбирлари 
лойиҳаларини атрофлича муҳокама 
қилмоқда.

Шундай долғали кунларда муто-
лаа этиш бахтига муяссар бўлга-
ним ғоят эътиборли асар — “Янги 

Ўзбекистон давлати” китобида 
таъкидланганидек, “Давримиз шид-
дати тез. Ислоҳотлар тобора кенг 
мазмун кашф этмоқда. Янги Ўз-
бекистон туб ўзгаришлар жараё-
нида бутунлай янги қиёфага эга 
бўлмоқда. Унинг мамлакат ички 
ҳаётида иқтисодий-ижтимоий қуд-
рати, жаҳон ҳамжамиятида эса 
умумпланетар масалаларни ҳал 
этиш салоҳияти ошиб бормоқда”. 

Давоми 4-бетда Давоми 6-бетда

САЛОМ СЕНГА ЎЗБЕКИСТОНДАН!

Ўзбекистон Республикаси 
Президентининг

Қ А Р О Р И

“ЧИМЁН” ХАЛ¯АРО 
УМУММАВСУМИЙ КУРОРТИ 

¯УРИЛИШИНИ ЖАДАЛЛАШТИРИШ 
ЧОРА-ТАДБИРЛАРИ Тª¡РИСИДА
Республиканинг туризм са-

лоҳиятини янада ошириш, ин-
новацион туризм инфратузил-
маларини яратиш ва уларга 
инвестицияларнинг жалб қили-
нишини ташкил этиш, Тошкент 
вилояти Бўстонлиқ туманида 
“Чимён” халқаро умуммавсу-
мий курортини қуриш учун за-
рур шарт-шароитларни яратиш 
мақсадида:

1. Ўзбекистон Республикаси 
Ҳукумати ва Франция Респуб-
ликаси Ҳукумати ўртасида 2021 
йил 10 майда “Чимён” халқаро 
умуммавсумий курортини қуриш 
лойиҳаси (кейинги ўринларда 
— Лойиҳа)ни амалга ошириш 
учун Молиявий протокол ҳамда 
ушбу протокол бўйича 2022 йил 
22 ноябрда Ўзбекистон Респуб-
ликаси Ҳукумати ва Франция 
Республикаси Ҳукумати ўртаси-
да 47,9 миллион евро миқдори-
даги қарз маблағларини жалб 
қилиш юзасидан Амалга оши-
рув келишуви имзоланганлиги 
маълумот учун қабул қилинсин.

Адлия вазирлиги Ўзбекис-
тон Республикаси Ҳукумати ва 
Франция Республикаси Ҳуку-
мати ўртасида тузилган Амалга 
оширув келишувига белгиланган 
тартибда юридик хулоса берсин.

2. Лойиҳа доирасида “Ўз-
бекистон Республикаси Ташқи 
иқтисодий фаолият миллий 
банки” АЖ томонидан 20 мил-
лион АҚШ доллари миқдорида 
тақдим этиладиган кредитнинг 
гаров таъминоти сифатида 
“Белдирсой-Чимён-Нанай” хал-
қаро умуммавсумий курортини 
қуриш ва эксплуатация қилиш 
бўйича лойиҳа офиси” дав-
лат унитар корхонаси (кейинги 
ўринларда — Лойиҳа офиси) 
томонидан сотиб олинадиган 
ускуналар белгилансин.

3. Лойиҳа ҳудуди чегарасига-
ча ташқи муҳандислик тармоқ-
лари ва инфратузилма объект-
ларини барпо этиш ишларини 
бажаришда:

Давоми 2-бетда

БУ ХОРИЖДАГИ ВАТАНДОШЛАРИМИЗ ТАҚДИРИДА
ҲАМ ЎЗ АКСИНИ ТОПМОҚДА

Халқимиз янги Ўзбекистонни, Учин-
чи Ренессанс пойдеворини яратишга 
қаратилган бу каби ислоҳотларни ҳар 
томонлама қўллаб-қувватлаб келмоқ-
да. Айниқса, иқтисодиёт тармоқларини 
жадал ривожлантириш ва тадбиркор-
ликка кенг йўл очиш, янги иш ўринла-
ри яратиш, камбағалликни қисқарти-
риш, аҳоли турмуш фаровонлигини 
ошириш, тиббий хизматлар ва таълим 
сифатини жаҳон стандартларига мос-
лаштириш, шаҳар ва қишлоқларимиз-
ни обод қилиш, юртимизнинг халқаро 
обрў-эътиборини юксалтириш йўлида 
эришилаётган натижаларни ҳар бир 
ватандошимиз ўз ҳаётида сезиб, теран 
ҳис этаётир.

Давоми 3-бетда

Китобингизни ўқидим

Даставвал ушбу иқтибос олинган ки-
тоб муаллифи — муҳтарам устозимиз, 
донишманд ва закий инсон, Ўзбекистон-
да хизмат кўрсатган фан арбоби, акаде-
мик, техника фанлари доктори, профес-
сор Оқил Салимов ҳақида мухтасар 
тўхталамиз.

Давлат ва жамоат арбоби Оқил 
 Салимов нафақат Ўзбекистон қишлоқ 
хўжалиги фанлари академияси  аъзоси, 
айни чоғда Олий мактаб халқаро фан-
лар академияси ва Нью-Йорк фанлар 
академиясининг ҳам академигидир. 
Устоз, шунингдек, Олий мактаб хал қа-
ро фанлар академиясининг Ўзбекистон 

бўлими Президенти ҳамда Республика 
истеъдодли ёшларни қўллаб-қувват-
лаш “Улуғбек” жамғармаси раиси ҳи-
собланади.

Оқил ака давлат ва жамоат ишлари-
даги кўп йиллик хизматлари ҳамда таъ-
лим тизимидаги самарали фаолияти 
билан юртимиз илм-фани ва маърифа-
ти тараққиётига муносиб ҳисса қўшган 
йирик давлат ва фан арбобидир. Ус-
тознинг нафақат арбоб ва олим, балки 
ёшлар мураббийси ва истеъдодлар 
ҳомийси сифатида амалга оширган бе-
қиёс эзгу ишлари таҳсинга сазовор. 

Оқил Салимовнинг камина сингари 
кўплаб китобсевар юртдошларимиз учун 
қадрли бўлган яна бир хусусияти борки, 
у ҳам бўлса, ижодкорлик фазилатидир. 
Айниқса, кейинги йилларда унинг қала-
мига мансуб “Саодат йўли”, “Ёшларга 
донолар ўгити”, “Қариси бор уйнинг 
париси бор”, “Янги  Ўзбекистоннинг 
истеъдодли ёшлари”, “Дўстлик хам-
саси”, “Ақл инновацияси” каби қатор 

 оммавий-сиёсий ва илмий-маърифий 
асарларни ўқиб, содиқ мухлислардан би-
рига айланганимдан мамнунман.

Шунинг учун Оқил Салимовнинг янги 
китобини ҳам мижжа қоқмай ўқиб чиқ-
дим. Сўнгги варақдан бош кўтарар экан-
ман, дастлаб хаёлимдан улуғ рус ёзув-
чиси Антон Чеховнинг мана бу ҳикматли 
сўзи ўтди: “Илм-фан ёки умуминсоний 
ғоялар йўлида хизмат қилмоқ — ин-
сон учун ҳақиқий бахт ўзи шу бўлса 
керак”.

Чиндан ҳам, бир томондан, Оқил Са-
лимов бутун онгли умрини илм-фан ва 
маърифат равнақига бағишлаб келмоқда. 
Бошқа томондан, устоз  миллат тақдири, 
халқимиз бахти ва фаровонлиги, Ватани-

миз барқарорлиги, изчил тараққиёти ва 
дунё майдонидаги обрў-эътиборини юк-
салтириш йўлида сабот ҳамда матонат 
билан хизматда турган толмас, жонкуяр, 
фидойи инсонлар сирасига киради.

Устознинг янги китоби бутунлай янги 
тарихий шароитларда янги Ўзбекис-
тонда амалга оширилаётган, Учинчи 
Ренессанснинг мустаҳкам пойдевори 
қўйилаётган жараёнларга бағишланга-
ни ҳам бу фикрларимни яққол тасдиқ-
лайди. Китобда, муаллифнинг ўз таъби-
ри билан айтганда, “Янги Ўзбекистон 
давлатининг феноменал асослари” 
ҳақидаги мулоҳазалар битилган.

Асар “Кириш”, “Хулоса” ва учта асо-
сий қисмдан иборат. Китобнинг бундай 
тузилиши бир қарашда анъанавийлик-
дан далолатдек туюлади. Лекин муто-
лаага киришганингиздан сўнг бундай 
ёндашувнинг юзаки ва алдамчи экани-

га, аслида, асар янги Ўзбекистондаги 
эврилишлар ҳақида мутлақо янгича 
шакл ва услубда, том маънода новатор-
лик руҳида ёзилганига амин бўласиз.

Биринчи қисм “Ижтимоий давлат 
одимлари” деб номланган бўлиб, 9 
фаслни қамраган. Ушбу фасллар мав-
зу нуқтаи назаридан турли соҳалардаги 
ўзгаришлар талқинига бағишланганига 
қарамай, алал-оқибат уларнинг барча-
си ягона мавзу — янги Ўзбекистоннинг 
ижтимоий давлат деган конституциявий 
мақоми қандай мазмун-моҳиятга эгали-
гини очиб беришга хизмат қилади.

Янги Ўзбекистон катталарга ҳурмат, 
кичикларга иззат, мададга муҳтож ин-
сонлар ва оилаларга чинакам кўмак ва 

ёрдам бериш, меҳр-оқибат кўрсатиш 
ҳаётимиз қоидасига айланиб бораётган 
ижтимоий макондир. Ижтимоий давлат 
барпо этишдан мақсад, биринчи навбат-
да, ҳар бир фуқаронинг муносиб турмуш 
сифати ва даражасига эришишдир.

Сўнгги йилларда изчил илгари су-
рилаётган “инсон қадри” тушунчаси 
“ижтимоий давлат” тушунчаси билан 
чамбарчас боғлиқдир. Бу тушунчага 
Президентимиз берган таърифга кўра: 
“Ижтимоий давлат — ижтимоий тафо-
вутларни камайтириш, муҳтожларга 
ёрдам бериш бўйича самарали сиёсат 
олиб борадиган давлат моделидир”.

Китобда айни шу таърифга таянган 
одилона ва оқилона сиёсат ҳаётий ми-
соллар негизида ҳар томонлама асос-
ли талқин этилгани диққатни тортади. 
Муаллиф қайд этганидек, “Ижтимоий 
давлат тушунчаси янги Ўзбекис-
тон давлатининг бутун моҳиятини 
 белгилайди. Ўзбекистон Республика-

сининг янги таҳрирдаги Конституция-
си бутун моҳияти билан ижтимоий 
давлат фаолиятини қонун билан ка-
фолатлайди. Унда бевосита инсон 
тақдири, унинг қадр-қиммати, яшаш 

ҳуқуқи масалаларига катта  эътибор 
берилган”.

Академик О.Салимовнинг фикрича, 
янги Ўзбекистонда ижтимоий давлат 
барпо этиш мақсади инсон омилини му-
қаддас қадрият сифатида юксалтириш, 

одамларни билимли, бахтли, эркин ва 
фаровон қилувчи маърифий жамият қу-
риш ғояси билан ўзаро уйғунлик касб 
этади. “Мазкур жамиятни қуриш ғояси 
2016 йил Қашқадарё вилоятида сай-
ловчилар билан учрашувда  Шавкат 
Мирзиёев томонидан илк даъфа жа-
моатчилик эътиборига қўйилган эди”, 
деб қайд этади таниқли олим.

Шу маънода, китобнинг иккинчи қис-
ми “Маърифатли жамият сари” деб 
номлангани бежиз эмас. Бу қисм мазму-
нан бир-бирини тўлдирувчи 12 фаслдан 
ташкил топган.

Айни шу фасллар моҳиятига сингди-
рилган ҳаётий фалсафанинг мағзи шуки, 
ҳар қандай умуммиллий тараққиёт мақ-

садлар муштараклигига таянади. Бино-
барин, янги Ўзбекистоннинг тараққиёт 
босқичи халқ ва Президент, жамият ва 
давлат ўртасидаги муштаракликдан, мақ-
садлар бирлигидан, истиқболга интилиш-
нинг уйғунлигидан келиб чиқмоқда.

“Агар жамият ҳаётининг танаси 
иқтисодиёт бўлса, унинг жони ва 
руҳи маънавиятдир. Биз янги Ўзбе-
кистонни барпо этишга қарор қилган 
эканмиз, иккита мустаҳкам устунга 
таянамиз. Биринчиси, бозор тамо-
йилларига асосланган кучли иқтисо-
диёт. Иккинчиси, аждодларимизнинг 
бой мероси ва миллий қадриятлар-
га асосланган кучли маънавият”. 
Бу фикрларни Президентимиз маъна-
вий-маърифий ишлар тизимини тубдан 
 такомиллаштириш, бу борада давлат ва 
жамоат ташкилотлари ҳамкорлигини ку-
чайтириш масалалари бўйича 2021 йил 
19 январь куни ўтказилган видеоселек-
тор йиғилишида билдирганди. 

Давлатимиз раҳбари мазкур йиғилиш-
да сўзлаган нутқнинг мазмун-моҳияти 
ва аҳамияти кейинчалик Президенти-
мизнинг “Янги Ўзбекистон тараққиёт 
 стратегияси” номли биринчи муаллиф-
лик фундаментал китобида ўз аксини 
топди. Тараққиёт стратегияси “Инсон 
қадри учун 100 та мақсад”дан иборат 
бўлиб, шундан 8 таси бевосита маъна-
вий тараққиётни таъминлаш масалала-
рига тааллуқлидир.

Дастлабки вазифа “Янги Ўзбекис-
тон — маърифатли жамият” концеп-
циясини амалга оширишни назарда 
тутади. Нега деганда, биз буюк тарих, 
буюк давлат, буюк маданият яратган, 
дунё цивилизацияси ривожига улкан 
ҳисса қўшган, адолатни қадрлайдиган 
халқ фарзандларимиз. 

Мозий шоҳидки, IХ-ХII асрларда мин-
тақамизда юз берган ва австриялик 
атоқли шарқшунос олим Адам Мец то-
монидан илк бор “Мусулмон Ренессан-
си” деб таърифланган Биринчи Шарқ 
Уйғониш даврида ҳам, бутун дунёда 
машҳур француз олими Венсан Фур-
ниё ибораси билан “Темурийлар дав-
ри Ренессанси” дея эътироф этилган 
ХIV-ХVI асрлардаги Иккинчи Шарқ Уй-
ғониш даврида ҳам жамиятда эътиқод 
мустаҳкам, маънавият кучли, инсонлар 
дунёқарашида маънавият устувор, дав-
латчилик тузумида маънавият ва маъ-
рифат етакчи бўлган.

Шарқнинг бутун инсоният тарихида-
ги нодир ижтимоий ҳодиса бўлган ҳар 

икки Ренессанси буюк аждодларимиз-
нинг илм-маърифат ва кучли эътиқод, 
диний бағрикенглик ва инсонпарварлик 
борасидаги эзгу ғоялари билан йўғрил-
ган эди. Бу ғоялар бизнинг давримизда, 
янги Ўзбекистонда алоҳида, янада те-
ран маъно-мазмун касб этиб бормоқда. 

Қачонки миллат ўзлигини англай 
бошласа, ҳар бир фуқаро инсоний 
 фазилатларини тўлиқроқ намоён этиб, 
ўзини ўзи қадриятга айлантира бошла-
са, миллий Уйғониш ҳодисаси юз бе-
ради, тараққиётнинг янги босқичи бош-
ланади. Шу маънода, китоб муаллифи 
эътироф этганидек, “Янги Ўзбекистон 
ўз тарихий тараққиёти даврида ян-
гича тафаккурга асосланган турмуш 
тарзини йўлга қўймоқда. Учинчи Ре-
нессанс ғояси ана шу эврилишлар, 
янгиланишлар оқимида янги Уйғониш 
даврининг сарчашмаси бўлмоқда”. 

Китобнинг учинчи қисми “Янги Ўз-
бекистон жаҳон меҳварида” деб ном-
ланган ва ундан 6 салмоқли фасл жой 
олган. Айни фаслларнинг асл моҳияти, 
назаримда, муаллифнинг мана бу фикр-
ларида ёрқин очиб берилган: “Ҳар бир 
давлатнинг ташқи сиёсати муқаррар 
унинг миллий ва умуминсоний ман-
фаатлари асосида қурилади. Ана шу 
жиҳатдан Ўзбекистон ўзининг қади-
мий давлатчилик  анъаналарига асос-
ланиб, ҳар қандай муаммони музо-
каралар йўли билан, ҳиссиётлардан 
холи бўлган ва ақл-идрокка, шарқона 
билимлар савиясига йўғрилган муло-
қотлар орқали ечимини топиш тараф-
дори бўлиб майдонга чиқди”.

Кейинги йилларда Ўзбекистон Прези-
дентининг халқпарвар ва инсонпарвар 
сиёсати, самимиятга тўла қарашлари, 
инсон манфаатлари, қадр-қиммати ва 
шаъни билан боғлиқ бўлган ислоҳотла-
ри жаҳон ҳамжамияти томонидан қизғин 
эътироф этилмоқда. Президент Шавкат 
Мирзиёевнинг, китоб муаллифи таъбири 
билан айтганда, “Бир қатор умумпла-
нетар муаммоларга, тинчлик ва бар-
қарорликни таъминлашга қаратилган 
таклифлари Бирлашган Миллатлар 
Ташкилоти томонидан маъқулланди 
ва унинг махсус резолюциялари қа-
бул қилинди. Айтиш мумкинки, бу янги 
Ўзбекистоннинг халқаро майдондаги 
обрў-эътиборини кўрсатади”.

Шундай қилиб, академик Оқил 
 Салимовнинг янги китобида янги 
 Ўзбекистоннинг:

биринчидан, ижтимоий давлат сифа-
тидаги янгича конституциявий мақоми;

иккинчидан, маърифатли жамият 
барпо этиш йўлидаги самарали саъй-ҳа-
ракатлари;

учинчидан, дунё майдонида обрў-
эътибори юксалиши ва имижи кўтари-
либ бораётгани билан боғлиқ ижобий 
воқеликлар ёрқин фалсафий хулосалар 
ҳамда аниқ ҳаётий далиллар асосида 
ифода этилган.

Оқил Салимовнинг янги китоби му-
носабати билан қоғозга тушган фикр-
ларимга нуқта қўяр эканман, устознинг 
“Янги Ўзбекистон” газетасининг 2023 
йил 3 август сонида эълон қилинган 
“Сиёсий ахлоқ ва ахлоқий сиёсат” 
мақоласини ўқиб қолдим. Хулоса ўр-
нида ушбу мақоладан қуйидаги иқти-
босни келтиришга жазм этдим:

“Янги Ўзбекистон ижтимоий давлати 
ҳар бир фуқаро қадру қиммати билан, 
шаъни, унинг бахтли, саодатли ҳаёти би-
лан боғлиқ бўлган маънавий баркамол, 
ғоявий етук, сиёсий ахлоқнинг ахлоқий 
сиёсат билан синтезлашиб бораётгани 
унинг давлат сифатидаги феноменидир. 
Зотан, бизнинг, жамиятимизнинг, давла-
тимизнинг ягона ва бирдан-бир халоскори 
ахлоқ! Унга куч, рағбат, ирода ва ташаб-
бускорлик туйғусини бахш этадиган ягона 
ва бирдан-бир манба — маънавият!”.

Бошланиши 1-бетда

Бошланиши 1-бетда

Қачонки миллат ўзлигини англай бошласа, ҳар бир 
фуқаро инсоний  фазилатларини тўлиқроқ намоён 
этиб, ўзини ўзи қадриятга айлантира бошласа, миллий 
Уйғониш ҳодисаси юз беради, тараққиётнинг янги 
босқичи бошланади. Шу маънода, китоб муаллифи 
эътироф этганидек, “Янги Ўзбекистон ўз тарихий 
тараққиёти даврида янгича тафаккурга асосланган 
турмуш тарзини йўлга қўймоқда. Учинчи Ренессанс 
ғояси ана шу эврилишлар, янгиланишлар оқимида янги 
Уйғониш даврининг сарчашмаси бўлмоқда”. 

Акмал САИДОВ,
академик

“Ўзсувтаъминот” АЖнинг “Сув таъ-
миноти ва оқова сув объектлари қури-
лиши бўйича инжиниринг компанияси” 
УК — сув таъминоти ва оқова сув тар-
моқларини қуриш;

“Ҳудудий электр тармоқлари” АЖ — 
электр энергияси билан таъминлаш;

Автомобиль йўллари қўмитаси — Ло-
йиҳа ҳудудидаги давлат аҳамиятидаги 
автомобиль йўлини қуриш (йўл бўйида 
ташқи ёритиш воситаларини ўрнатиш 
ҳамда ободонлаштиришни инобатга 
олган ҳолда), Лойиҳа доирасида 2 515 
метр баландликдаги ўрта-станциясига-
ча вақтинчалик йўл ўтказиш;

“Ўзбектелеком” АК — телекоммуни-
кация тармоқларини тортиш ва ўрна-
тиш ишларини бажариш бўйича буюрт-
мачи этиб белгилансин.

Буюртмачи этиб белгиланган таш-
килотлар икки ой муддатда лойиҳа 
ташкилотларини ўрнатилган тартибда 

ўтказиладиган танлов (тендер) савдо-
лари орқали аниқлаб, улар томонидан 
лойиҳалаштириш ишларининг бошла-
нишини таъминласин.

4. Экология, атроф-муҳитни муҳофа-
за қилиш ва иқлим ўзгариши вазирлиги, 
Иқтисодиёт ва молия вазирлиги, Энерге-
тика вазирлиги, Рақамли технологиялар 
вазирлиги, Автомобиль йўллари қўми-
таси, “Ҳудудий электр тармоқлари” АЖ, 
“Ўзсувтаъминот” АЖ, “Ўзбектелеком” АК 
Лойиҳа ҳудуди чегарасигача ташқи му-
ҳандислик тармоқлари ва инфратузилма 
объектларини барпо этиш бўйича амал-
га ошириладиган қурилиш-муҳандислик 
ишларининг 2024 йил Ўзбекистон Рес-
публикасининг ижтимоий ва ишлаб чиқа-
риш инфратузилмасини ривожлантириш 
дастурига киритилишини, шунингдек, 
мазкур дастур доирасида ҳудудларни 
муҳандислик-коммуникация инфрату-
зилмаси билан таъминлаш учун назарда 
тутилган маблағлар ҳисобидан молия-
лаштирилишини таъминласин.

5. Ўзбекистон Республикаси Божхо-
на кодексида Ўзбекистон Республика-
сининг халқаро шартномалари бўйича 
тўлиқ ёки қисман халқаро молия инсти-
тутларининг ва хорижий ҳукумат молия 
ташкилотларининг маблағлари (қарз-
лари, кредитлари) ҳисобидан Ўзбекис-
тон Республикасида амалга оширила-
диган лойиҳалар доирасида юридик 
шахслар томонидан олинадиган товар-
ларга божхона божидан озод этиш тар-
зидаги тариф имтиёзлари берилиши 
белгиланганлиги маълумот учун қабул 
қилинсин.

Ҳосил бўладиган қўшилган қиймат 
солиғи суммаси тезлаштирилган тар-
тибда қоплансин (қайтариб берилсин).

6. Лойиҳани амалга ошириш дои-
расида Лойиҳа офиси билан тузилган 
шартномалар доирасида транспорт 
ташкилотлари Ўзбекистон Республика-
си божхона ҳудудига кириш йиғимлари-
дан ва Ўзбекистон Республикасининг 
умумфойдаланиладиган автомобиль 

йўлларида оғир юкли ва йирик габа-
ритли транспорт воситаларининг ҳа-
ракатланиши учун тўловлардан озод 
этилсин.

7. Лойиҳани амалга ошириш дои-
расида Лойиҳа офиси, бош пудратчи 
ва лойиҳа ташкилотларига Ўзбекис-
тон Республикасига олиб кирилаёт-
ган товарлар, жиҳозлар ва ускуна-
ларни “божхона омбори” божхона 
режимига расмийлаштирган ҳолда 
пудратчи ташкилотларнинг омбор-
ларига жойлаштиришга рухсат бе-
рилсин.

8. Лойиҳани амалга ошириш доира-
сида 2024 йил 31 декабрга қадар:

Лойиҳа офисига, истисно тариқа-
сида, муҳандислик-коммуникация ва 
инфратузилма объектларидан ташқари 
қисми учун қурилиш-монтаж ишлари-
ни лойиҳа-смета ҳужжатларини ишлаб 
чиқиш билан бир вақтда (параллель 
лойиҳалаштирган ҳолда) бажаришга 
рухсат берилсин;

жалб қилинган пудратчи ташкилот, 
шунингдек, Франция компанияла-
рининг Консорциуми аъзоси бўлган 
“Patriarche” компанияси билан бир-
галикда Ўзбекистон Республикаси 
ҳудудида лойиҳалаштириш фаолия-
тини амалдаги қонунчилик ҳужжатла-
рига мувофиқ, Иқтисодий ҳамкорлик 
ва ривожланиш ташкилотига аъзо 
давлатларнинг ваколатли органлари, 
ташкилотлари, жамиятлари ва бир-
лашмалари томонидан берилган рух-
сат берувчи ҳужжатлар (лицензиялар)
га асосан амалга ошириши инобатга 
олинсин.

9. Ўзбекистон Республикаси 
 Президентининг 2023 йил 24 мартдаги 

“Иқтисодиётда давлат иштирокини қис-
қартиришнинг қўшимча чора-тадбирла-
ри тўғрисида”ги ПҚ-102-сон қарорига 
2-иловадан 592 ва 606-позициялар чи-
қариб ташлансин.

10. Мазкур қарорнинг ижросини са-
марали ташкил қилишга масъул ва 
шахсий жавобгар этиб экология, ат-
роф-муҳитни муҳофаза қилиш ва иқ-
лим ўзгариши вазири А.А.Абдухакимов 
белгилансин.

Қарор ижросини муҳокама қилиб бо-
риш, ижро учун масъул ташкилотлар 
фаолиятини мувофиқлаштириш ва на-
зорат қилиш Ўзбекистон Республикаси 
Бош вазири А.Н.Арипов зиммасига юк-
лансин.

Ўзбекистон Республикаси
            Президенти                      Ш. МИРЗИЁЕВ

Тошкент шаҳри,
2023 йил 8 август

Президент қарорида бугунги кунда 
дунёдаги мураккаб сиёсий-иқтисодий 
вазиятга қарамай, ислоҳотларимиз-
ни изчил давом эттириб, янги босқич-
га олиб чиқишда барча ютуқларимиз 
 омили, куч-ғайрат, ғурур ва илҳом ман-
баи бўлиб хизмат қилаётган Ватанимиз 
мустақиллигининг ўттиз икки йиллигини 
юртимизнинг бугунги тараққиёт даража-
си, шону шуҳратига мос ҳолда муносиб 
кутиб олиш ва юксак савияда ўтказиш 
мақсадида “Янги ҳаёт учун, Янги Ўз-
бекистон учун!” деган бош ғояни ўзи-
да мужассам этган ташкилий-амалий, 
маънавий-маърифий тадбирлар ҳамда 
тарғибот-ташвиқот ишларини амалга 
ошириш асосий вазифа этиб белгилан-
ди. Шу ўринда ўтган давр мобайнида 
одамлар ҳаётини тубдан ислоҳ қилиш 
ва инсон манфаатларини таъминлаш, 
улар қадрини улуғлаш мақсадида қатор 
ислоҳотлар амалга ошириб келинаётга-
нини яна бир бор эътироф этиш жоиз. 

Биз бугунги ҳаётимизнинг кечаги кун-
лардан фарқли жиҳатлари ҳақида сўз 
бошлаб, хориждаги ватандошлар билан 
мустаҳкамланиб бораётган алоқаларни 
Президентимизнинг давлат мустақил-
лигининг ўттиз икки йиллик байрамига 
тайёргарлик кўриш ва уни ўтказишга 
доир қарори мазмун-моҳиятига бежиз 
боғламадик.

Чунки қарорда янгиланган Конститу-
циямиз мазмун-моҳияти ва “Ўзбекистон 
— 2030” стратегиясининг асосий усту-
вор йўналишлари доирасида белгилан-
ган туб ислоҳотлар ҳақида кенг кўламли 
тарғибот ишларини олиб бориш вази-
фаси қўйилган. Конституциямизда ҳам, 
айни кунларда кенг жамоатчилик муҳо-
камасига қўйилган “Ўзбекистон — 2030” 
стратегияси лойиҳасида ҳам хориждаги 
ватандошларимиз билан боғлиқ қатор 
муҳим ҳуқуқий асослар ўрин олган.

Аввало, Конституциямизни олайлик. 
Унда Ўзбекистон Республикаси ўз ҳу-
дудида ҳам, унинг ташқарисида ҳам 
ўз фуқароларини ҳимоя қилиш ва 
уларга ҳомийлик кўрсатишни кафо-
латлаши белгиланди, давлат хорижда 
яшаётган ватандошлар билан алоқа-
ларни сақлаб қолиш ҳамда ривож-
лантириш тўғрисида халқаро ҳуқуқ 
нормаларига мувофиқ ғамхўрлик қи-
лиши мамлакатимиз тарихида илк бор 
мустаҳкамланди.

Янги таҳрирдаги Конституциямизда 
яна бир эътиборли норма бор. Бу қону-
ний асосларда Ўзбекистон Республи-
каси ҳудудида бўлиб турган ҳар ким 
мамлакат бўйлаб эркин ҳаракатла-
ниш, турар ва яшаш жойини танлаш 
ҳуқуқига эгалигидир. Шунингдек, Ўзбе-
кистон фуқаролари ўз юртига тўсқин-
ликсиз қайтиш ҳуқуқига эгалиги ҳам 
муҳим жиҳат.

“Ўзбекистон — 2030” стратегияси 
лойиҳасида эса хорижда истиқомат қи-

Мансур МУСАЕВ,
Ижтимоий-маънавий 
тадқиқотлар институти 
бўлим бошлиғи, сиёсий 
фанлар доктори

лаётган ватандошларни қўллаб-қувват-
лаш, улар билан доимий мулоқот тизи-
мини жорий этишга эътибор қаратилиб, 
шу мақсадда, биринчидан, ватандош-
лар томонидан ташкил этилган жа-
моат бирлашмалари фаолиятини ҳар 
томонлама рағбатлантириш ва улар-
нинг сонини 300 тага етказиш кўзда 
тутилган. Иккинчидан, ўзбек тили ва 
адабиёти, тарих, маданият, санъат 
ва ҳунармандлик йўналишидаги олий-
гоҳларда хориждаги ватандошлар учун 
200 та грант ажратиш мақсад қилин-
ган. Учинчидан, ватандошлар ишти-
рокида тиббиёт, таълим ва илм-фан 
соҳаларида 100 та лойиҳани амалга 
ошириш белгиланган. Тўртинчидан, ва-
тандошлар жамоат бирлашмаларига 
етказиб бериладиган бадиий адабиёт-
лар сонини 100 мингтага ошириш ре-
жалаштирилган.

Шунингдек, ташқи меҳнат миграцияси 
тизимини такомиллаштириш, хорижда 
меҳнат фаолиятини юритаётган фуқа-
роларга ҳар томонлама кўмак кўрсатиш 
ҳам “Ўзбекистон — 2030” стратегияси 
мақсадлари қаторидан ўрин олган. Унга 
кўра, ишга жойлаштириш бўйича хо-
рижий томон билан келишувлар сони-
ни 30 тага ошириш, фуқароларни хо-
рижий ҳамкорлар билан биргаликда 
давлат-хусусий шериклик шартлари 
асосида касб-ҳунарга ва чет тилларга 
ўқитиш доирасида 2 мингта хорижий 
компания билан касбга ўқитиш ва иш 
билан таъминлаш тизимини ташкил 
этиш, меҳнат миграциясидан қайтиб 
келган шахсларни реинтеграция қи-
лиш, шу жумладан, уларнинг бандли-
гини таъминлаш, касбий малакасини 
ошириш ва тадбиркорлик ташаббус-
ларини рағбатлантириш, ноқонуний 
ташқи меҳнат миграцияси ва одам 
савдосига қарши курашиш соҳасида 
халқаро ҳамкорликни янада ривож-
лантириш кўзда тутилган.

Шу ўринда саволлар туғилади: хо-
риждаги ватандошлар билан алоқалар-
ни мустаҳкамлаш, уларни ҳар томон-
лама қўллаб-қувватлаш борасида янги 
Ўзбекистонда қандай ислоҳотлар амал-
га оширилди? Ватандошларимиз билан 
тикланган алоқалар мамлакатимизнинг 
халқаро миқёсдаги имижига қандай таъ-
сир кўрсатади? Юртимиздаги фаровон-
лик муҳитига-чи?

Бу саволларга навбати билан жавоб 
берадиган бўлсак, кўз олдимизда янги 
бир сиёсий эврилишлар, иқтисодий юк-
салишлар ҳосиласи пайдо бўлади.

Тарихий умид ва 
орзулар рўёби

Биз узоқ йиллар хориждаги ватандош-
ларимиз гапини эшитмадик. Улар билан 
мулоқот қилмадик, ўй-ниятлари, режала-
ри, мақсадлари билан қизиқмадик. Биз-
га талпинса, юз бурдик. Негадир уларни 
ўзимизга, Ватанга бегона билдик. 

Бу бизга, Ўзбекистонга нима бер-
ди? Эсласак, фақат салбий оқибатлар-
ни кўрамиз. Биринчидан, Ўзбекистон 
хориждаги ўз фуқароларини ҳимоя 
қилмаслиги, ҳаёти билан қизиқмасли-
ги мамлакатимизнинг халқаро сиёсий 
имижига салбий таъсир кўрсатди, дав-
латнинг нуфузи тушиб кетди. Иккин-
чидан, бундай вазиятни кўрган чет эл-
ликларнинг Ўзбекистонга қарашлари 
ёмонлашди, ижтимоий-сиёсий, иқтисо-
дий муҳитга ишончи сўнди. Оқибатда 
бу иқтисодий таназзулга олиб келди. 
Чунки ватандошларга нисбатан бу каби 
муомала ва Ўзбекистондаги “ётсираш” 
муҳити чет эллик инвесторлар ўртасида 
шубҳа, ишончсиз кайфият уйғотганди. 
Учинчидан, мамлакат илғор ғоялар ва 
инновацияларсиз яшаб келди. Бунга 
асосий сабаб ривожланган давлатларда 
тажриба тўплаган, инсон қадри юксак 
даражага кўтарилган ижтимоий-сиёсий 
тутумларни тарғиб қилиш истагида бўл-
ган ватандошларимиз фикри, ҳаётни 
ўзгартириш борасидаги ташаббуслари 
билан қизиқилмагани бўлди.

Биз бугун “Янги Ўзбекистон руҳи” 
дея таъриф бераётган ички ва ташқи 
сиёсатимиздаги катта ислоҳотлар би-
лан хориждаги ватандошларимизга нис-
батан муносабат ҳам тубдан ўзгарди.

Жумладан, Президентимизнинг 2018 
йил 25 октябрдаги қарорига биноан, 
Хорижда истиқомат қилаётган ватан-
дошлар билан ҳамкорлик соҳасида Ўз-
бекистон Республикаси давлат сиёсати 
концепцияси қабул қилинди.

Шу тариқа хориждаги ватандошлар 
билан алоқаларни яхшилашга доир 
асосий вазифалар белгилаб олинди. 
Унга кўра, Ўзбекистон энди хорижда 
яшаётган ватандошларимиз ҳуқуқ ва 
эркинликларини ҳимоя қилишга кириш-
ди. Бунда, албатта, халқаро ҳуқуқнинг 
умумэътироф этилган принцип ва нор-
малари, ватандошларимиз истиқомат 
қилаётган мамлакат қонунлари, халқаро 
шартномалар асосида ишлаш амалиёти 
татбиқ этила бошланди.

Халқимизнинг маданий, илмий ва 
маънавий меросини кенг тарғиб қилиш, 
уни дунёда ўрганиш ва оммалаштириш, 
чет элларда ҳам ўзбек тилини ривож-
лантириш истагида ва ҳаракатида бўл-
ган ватандошларимиз фаолиятини қўл-
лаб-қувватлаш вазифаси қўйилди.

Мамлакатимиз ижтимоий-иқтисодий 
тараққиётига, хорижий давлатлар билан 
ўзаро манфаатли ва дўстона муноса-
батларни ривожлантиришга ўз ҳисса-
сини қўшишни истаган ватандошлар 
билан алоқаларни мустаҳкамлаш ҳам 
эътибордан четда қолмади.

Хориждаги ватандошларимиз, улар-
нинг фарзандлари учун Ўзбекистонда 
таълим олиш имкониятлари кенгайти-
рилди. Юртимизда касбий, шу жумла-

дан, тадбиркорлик, сармоядорлик, ил-
мий, маърифий ва маданий фаолиятни 
амалга ошириши учун қулай ҳуқуқий, 
ижтимоий ва иқтисодий шарт-шароит-
лар яратилди. 

Ўзбекистондаги кенг кўламли ижти-
моий-сиёсий, иқтисодий, маданий-маъ-
рифий ислоҳотларни қўллаб-қувватлаш, 
юртимизнинг халқаро обрў-эътибори ва 
нуфузини янада мустаҳкамлашда ва-
тандошлар салоҳиятидан фойдаланиш 
ҳам яхши самара бера бошлади.

Яна бир янгилик. Президентимиз 
ташаббуси билан “Ватандошлар” 
жамоат фонди ташкил этилди. Бу та-
рихий ташаббус хорижда истиқомат 
қилаётган ватандошларимизни она Ва-
тани атрофида жипслаштириш, улар 
салоҳиятини мамлакатимиз тараққиё-
тига самарали йўналтириш, қалби-
да юрт билан фахрланиш туйғусини 
юксалтириш, миллий ўзликни сақлаб 
қолиш, хорижда тузилган жамоат бир-
лашмаларини қўллаб-қувватлашга хиз-
мат қила бошлади. 

Бугунги кунда мазкур фонд фаолияти 
хорижда мураккаб ҳаётий вазиятга ту-
шиб қолган юртдошларимизни моддий 
ва ижтимоий қўллаб-қувватлаш, уларга 
ҳуқуқий ёрдам кўрсатишга ҳам йўнал-
тирилган. Бундан ташқари, чет элларда 
юртимизнинг бой илмий, маданий-маъ-
навий меросини кенг тарғиб қилиш ва 
оммалаштириш, турли тадбирларни, ўз-
бек миллий маданий марказларини таш-
кил этишда амалий ёрдам кўрсатади.

Биз юқорида ҳам қисман айтгани-
миздек, бир вақтлар хориждаги олим ва 
ижодкор ватандошларимиз фаолияти 
Ўзбекистон томонидан эътиборсиз қол-
дирилган эди. Янги эврилишлар сама-
расида бундай ватандошларимизнинг 
юртимиз нуфузини оширишга қаратил-
ган илмий, ижодий изланишлари қўл-

лаб-қувватлана бошлади. Жумладан, 
улар ташкил этадиган нуфузли тад-
бирларда  мамлакатимизнинг таниқли 
ёзувчи-шоирлари, фан арбоблари, ула-
молар, маданият ва санъат вакиллари, 
спортчилар иштирокини таъминлаш 
“Ватандошлар” жамоат фондининг асо-
сий вазифаси этиб белгиланди.

Қолаверса, хориждаги ватандошла-
римизнинг юртимиз тараққиётига доир 
ғоялари, ташаббусларини қўллаб-қув-
ватлашга алоҳида эътибор қаратиб 
келинмоқда. Шу мақсадда Ўзбекистон-
нинг чет элдаги дипломатик ваколат-
хоналари жойлашган мамлакатларда 
ва уларнинг консуллик округига кирув-
чи давлатларда фаолият юритаётган 
150 дан ортиқ диаспора ташкилоти, 
миллий маданий марказ билан сама-
рали ҳамкорлик алоқалари ўрнатилди. 

Ватандошлар билан алоқалар мус-
таҳкамлангани ўзбек тилининг чет эл-
ларда нуфузини оширишга ҳам хизмат 
қилмоқда. “Ватандошлар” жамоат фон-
ди ўзбек тилини ўрганиш, уни асраб-

авайлаш ва ёш авлодларга етказишда 
ватандошлар ва уларнинг ташкилотла-
рига кенг кўламли ёрдам кўрсатиб ке-
лаётгани эътиборлидир. 

Бугун хорижда вақтинчалик меҳнат 
фаолиятини амалга ошираётган юрт-
дошларимиз ҳам эътиборда бўлиб ту-
рибди. Бир вақтлар биз уларга “ўгай” 
назар билан беписанд қарар эдик. 

Президентимиз Тадбиркорлар ва иш-
билармонлар ҳаракати — Ўзбекистон 
Либерал-демократик партиясининг XI 
съездидаги нутқида “Бугунги кунда 2 
миллион атрофидаги аҳолимиз рўз-
ғорини тебратиш учун, оиласи, ота-
онаси ва фарзандларидан узоқда — 
чет мамлакатларда меҳнат қилмоқда. 
Мусофир юртда, турли қийинчилик 
ва машаққатларга чидаб, ҳалол меҳ-
нат қилиб нон топиш — албатта осон 
эмас. Биз чет элларда даромад билан 
бирга тажриба ва малака ҳам ортти-
раётган ана шундай юртдошлари-
мизга раҳмат айтишимиз керак. Улар 
бизнинг фарзандларимиз, ака-ука, 
жигарларимиздир”, деди.

Янги Ўзбекистон бугун ана шундай 
фарзандлари учун катта имкониятлар 
яратиб бермоқда. Бу уларни касб-ҳу-
нарга ўқитиш, тил ўргатиш, хорижга 
бориш-келиш масаласидаги моддий 
кўмак, кредит олиш, уй-жой билан таъ-
минлаш, меҳнат стажини юритиш каби 
қатор жиҳатларда кўзга ташланади.

Натижа кўз ўнгимизда

Бугун мамлакатимиз оммавий ахборот 
воситаларида хориждаги ватандошлар 
ҳақида ҳам туркум телекўрсатувлар, ра-
диоэшиттиришлар тайёрланмоқда, ин-
тернет сайтларда, газеталарда қизиқарли 
мақолалар бериб борилмоқда. Бу ҳам ўз 
соҳасининг устаси, тадбиркор, илмли ва-
тандошларимиз билан доимий алоқа ўр-
натишда муҳим аҳамият касб этади.

Умуман олганда, хориж мамлакатла-
рида истиқомат қилаётган ватандошлар 
билан доимий мулоқот ва ҳамкорликни 
ривожлантириш, уларнинг юртимиздаги 
ислоҳотлардаги иштирокини рағбатлан-
тириш, шунингдек, ҳуқуқ ва манфаатла-
рини тўлақонли, ҳар томонлама ҳимоя қи-
лишга кўмак бериш борасида жуда муҳим 
чора-тадбирлар амалга оширилмоқда.

Бир сўз билан айтганда, хорижда 
яшаётган ватандошларимиз билан ти-
зимли асосда ишлаш давлат сиёсати 
даражасига кўтарилди.

Пировардида Ўзбекистон ёпиқ мам-
лакатдан жозибадор ўлкага айланди. 
Президентимиз таъбири билан айтган-
да, дунё бизга очилди ва биз дунёга 
очилдик. Кўплаб дўстлар орттирдик.

Натижа кўз ўнгимизда. Келинг, улар-
нинг айримларига тўхталамиз. 

Биринчидан, мамлакатимизга кириб 
келаётган хорижий сармоя кўлами се-
зиларли ошди. Чунки ватандошларимиз 
билан бегоналашув оқибатида юзага 
келган, биз юқорида ҳам таъкидлаган 
салбий оқибатлар буткул ижобий то-
монга ўзгарди. Энди ўз тарихий ватани 
ҳимояси ва ғамхўрлиги остида бўлган хо-
риждаги ватандошларимиз янги Ўзбекис-
тон билан фахрлана бошлади. Мамлака-
тимизга инвестиция киритиш ҳаракатига 
тушди ва бу ўз натижасини кўрсатди. 

Иккинчидан, юртимизга илғор ғоя 
ва инновациялар кириб кела бошлади. 
Чунки биз ривожланган давлатларда 
тажриба орттирган, илғор ғоялар ва за-
монавий тенденциялар билан “қурол-
ланган” ватандошларимиз фикри билан 
қизиқиб, улар тажрибасидан фойдала-
нишга ўтдик.

Бунинг учун уларга барча зарур шарт-
шароитларни яратиб бердик, ғоя ва та-
шаббусларни рағбатлантириш тизими-
ни жорий этдик.

Учинчидан, янги Ўзбекистоннинг 
халқаро миқёсдаги нуфузи юксалиб, 
мамлакатимизда туризм ривожлана 
бошлади.

Бунинг асосий омили чет элларда 
истиқомат қилаётган ватандошларимиз 
ислоҳотларни кенг тарғиб этишга ки-
ришгани бўлди.

Тўртинчидан, ватандошлар билан 
алоқалар яхшилангани мамлакатимиз 
аҳолиси янги ва даромадли иш ўрин-
лари билан таъминланишига ҳам катта 
ҳисса бўлиб қўшилди.

Боиси, хориждаги ватандошларимиз 
ва уларнинг бизнес ҳамкорлари кирит-
ган инвестициялар эвазига кўплаб янги 
қўшма корхоналар ишга тушди. Чет эл-
лик сайёҳлар оқими кўпайиши билан 
сервис соҳаси ривожланди. Натижада 
минглаб янги иш ўринлари пайдо бўлди 
ва давлат бюджетига тушумлар кўлами 
сезиларли ошди.

Биз мақолада янги Ўзбекистон исло-
ҳотларининг битта йўналиши — хориж-
даги ватандошларимиз билан тикланган 
алоқалар ва бунинг самарасида халқи-
миз ҳаётида кузатилаётган ўзгаришлар-
ни тилга олдик.  

Албатта, чет элларда яшаётган, илм 
ўрганиб, тажриба орттираётган ватан-
дошлар ва уларнинг юксак салоҳияти 
ҳақида яна кўп гапириш мумкин. 

Кўп миллатли халқимиз руҳиятида 
кечаётган янги ҳаёт шукуҳи бугун ҳар 
биримизни, хориждаги ватандошлари-
мизни ҳам бефарқ қолдираётгани йўқ. 
Сабаби, бу ўзгаришлар ҳаётимизга ян-
гилик олиб кирди. Пировардида ҳар бир 
кун — бу имконият, ҳар бир кун — бу 
келажак учун пойдевор эканига ишон-
дик. Шу ишонч бизни янги марралар 
сари чорлаб туради.

Бошланиши 1-бетда

жаµоний ифодаси

Инфратузилма

Ислоҳот одимлари

Қишлоқларнинг меъморий қиё-
фасини янгилаш, аҳолининг турмуш 
маданиятини яхшилаш, деганда, энг 
аввало, йўллари равон, ичимлик сув, 
электр энергия, табиий газ билан таъ-
минланган, замонавий боғча, мактаби 
ва ихчам бўлса-да, шифохонаси бўлган 
масканлар кўз ўнгимизга келади. Қиш-
лоқ билан туман ёки вилоят маркази 
орасидаги масофани автобус ёки йўна-
лишли таксилар яқин қилгани, манзил-
ларда мобиль алоқа, интернет тармоғи 
мунтазам ишлаб тургани янада яхши. 
Ана шундай қулайлик ва ижтимоий 
объектлар фаолияти жамланмаси ҳам 
замонавий инфратузилма, деган сўзда 
ўз ифодасини топади.

Аввалги даврларда ана шундай им-
кониятларга эга бўлиш учун ҳар бир ҳу-
дудда барпо этиладиган ижтимоий объ-
ектлар мамлакат миқёсида йилда бир 
марта тасдиқланадиган давлат режаси-
га кириши шарт эди. Бунинг учун давлат 
бюджетидан муайян миқдорда маблағ 
ажратиларди. Лекин қишлоқ кўп, маблағ 
оз. Шу боис, айрим масканлар, айниқса, 
чекка қишлоқлар кўплаб хизматлар кўр-
сатилишидан, ижтимоий инфратузил-
мадан четда қолиб келаверган. 

Ҳозирги пайтда ҳудудий инфратузил-
мани ривожлантириш режалари билан 
бир қаторда, “Обод қишлоқ” ва “Обод 
маҳалла” дастурлари, “Очиқ бюджет” 
лойиҳасининг “Ташаббусли бюджет”, 
“Менинг йўлим” йўналишлари орқали 
фуқароларнинг илгари сурган таклиф-
лари ва уларга овоз бериш натижалари 
асосида кўплаб ижтимоий муаммолар 
ҳал этиб келинмоқда. Мисол учун, “Та-
шаббусли бюджет”нинг жорий йил би-
ринчи мавсумида энг кўп овоз олган 1 
минг 666 лойиҳа ғолиб деб топилди. 

Давлатимиз раҳбарининг шу йил 10 
апрелдаги “Ташаббусли бюджетлаш-
тириш амалиётини янада такомил-
лаштириш ҳамда фаол маҳаллаларни 
қўллаб-қувватлаш чора-тадбирлари 
тўғрисида”ги қарорига биноан, 2 минг-
дан ортиқ овоз тўплаган, лекин ғолиб 
бўлмаган 1 минг 309 лойиҳа ҳам унга 
қўшилди. Шундай қилиб, молиялаш-
тириладиган лойиҳалар сони 3 мингга 
яқинлашди ва уларга бюджет маблағла-
ри ҳисобидан 2,8 триллион сўм йўнал-
тириладиган бўлди.

Айни пайтда унинг иккинчи мавсу-
ми жараёнлари давом этяпти. 7 август 
куни лойиҳалар киритиш босқичи якун-
ланди. Иқтисодиёт ва молия вазирлиги 
хабарига кўра,  иккинчи мавсум дои-
расида республикамиздаги 9 426 та 
маҳалла инфратузилмасини яхшилаш 
билан боғлиқ жами 49 464 та лойиҳа 
илгари сурилган.

Таклифларнинг 15 140 таси (31фоиз) 
ички йўлларни таъмирлашга, 14 835 таси 
(30 фоиз) маҳалла ҳудудини ободонлаш-
тириш тадбирларига қаратилган. Мактаб-
лар бўйича 6820 та (14 фоиз), боғчаларга 
оид 3024 та (6 фоиз), тиббиёт муассаса-
ларига доир 3100 та (6 фоиз) таклифлар 
илгари сурилган.

Ташаббус билдириш бўйича Сур-
хондарё вилояти бошқа ҳудудлардан 
яққол устунлик қилган. Вилоятдаги 238 
та маҳалладан жами 12 279 та таклиф 
келиб тушган. Бу — ташаббусларнинг 
25 фоизига тенг. Иккинчи ўрин Тошкент 
шаҳрига тегишли бўлиб, пойтахтлик-
лар томонидан порталга 4020 та так-
лиф киритилган.

Келиб тушган лойиҳалар ҳар бир 
туман (шаҳар) ҳокимликлари қошида 
ташкил этилган ишчи комиссиялар то-
монидан 20 кун давомида саралаб оли-

Абдурауф ҚОРЖОВОВ, 
иқтисодий шарҳловчи нади. Саралашдан ўтган лойиҳалар 27 

августдан бошлаб овозга қўйилади
Бу йил маҳаллаларга ажратилаётган 

умумий маблағлар кўлами 25 триллион 
сўмга етказилиши, “Ташаббусли бюд-
жет” дастури доирасида  ўтган йилга қа-
раганда, бюджетдан 3,5 баробар кўп — 
жами 8 триллион сўм  йўналтирилиши 
кўзда тутилган. Шундан 4 триллион сўм 
“Обод қишлоқ” ва “Обод маҳалла” дас-
турларини жамоатчилик фикри асосида 
шакллантирилиши мўлжалланган.

Одамларни қийнаб келаётган муам-
моларни кўпроқ ҳал этиш мақсадида 
2023 йилдан бошлаб Қорақалпоғистон 
Республикаси, вилоятлар ва Тошкент 
шаҳар бюджети қўшимча маблағлари-
нинг 30 фоизи ҳам фуқаролар фикри 
асосида йўналтириладиган бўлди. Бун-
гача бундай талаб фақат туман-шаҳар-

лар бюджетига тааллуқли эди. Энди-
ликда маҳаллий бюджетлар томонидан 
ажратилган қўшимча пуллар ҳисобига 
1,7 триллион сўм миқдоридаги маблағ 
Фуқаролар ташаббуси жамғармаларига 
ўтказилади. Шу тариқа умумий маблағ 
миқдори юқорида айтилган суммани 
ташкил этади.

АҲОЛИ ТУРМУШ ТАРЗИ 
ҚАНДАЙ ЯХШИЛАНАДИ?

Бугунги кунда мамлакатимизда амал-
га оширилаётган ислоҳотлар, аввало, 
аҳолининг турмуш сифатини ошириш, 
юрт фаровонлиги ҳамда жамият риво-
жини мустаҳкамлашга йўналтирилган. 
Чекка ҳудудларнинг меъморий қиёфа-
сини тубдан янгилаш, уларни комплекс 
ривожлантириш, йўл-транспорт инфра-
тузилмаси, муҳандислик-коммуникация 
тармоқлари ва ижтимоий соҳа объект-
ларини барпо этиш орқали аҳоли фа-
ровонлигини ошириш унинг таркибий 
қисмига айланган. Иқтисодиёт ва молия 
вазирлиги томонидан амалга ошири-
лаётган “Қишлоқ жойларни барқарор 
ривожлантириш” лойиҳаси ҳам ана шу 
мақсадларга хизмат қилади. 

Президентимизнинг 2021 йил 18 сен-
тябрдаги Ислом тараққиёт банки ва ОПEК 
халқаро тараққиёт жамғармаси иштиро-
кида “Қишлоқ жойларни барқарор ривож-
лантириш” лойиҳасини амалга ошириш 
чора-тадбирлари тўғрисида”ги қарорига 
мувофиқ, мазкур лойиҳа доирасида Қо-
рақалпоғистон Республикаси, Хоразм, Бу-
хоро ва Навоий вилоятларида инфрату-
зилма, ижтимоий соҳани ривожлантириш 
ва янги иш ўринларини яратиш режалаш-
тирилган. Халқаро муассаса томонидан 
бу мақсадлар учун 200 миллион доллар 
ажратилиши белгиланган. 

— “Қишлоқ жойларни барқарор ри-
вожлантириш” лойиҳаси якунига кўра, 

20 тумандаги жами 170 та маҳалла фу-
қаролар йиғинида йўл-транспорт инфра-
тузилмаси, муҳандислик-коммуникация 
тармоқлари, электр таъминоти тизимини 
яхшилаш, болалар боғчалари, умумтаъ-
лим мактаблари каби ижтимоий объект-
ларни қуриш ва реконструкция қилиш 
назарда тутилган, — дейди лойиҳа раҳ-
бари Зокир Раҳимов. — Ушбу жараёнда 
ресурс тежовчи ва экологик тоза техно-

логияларни қўллаш орқали 710 мингга 
яқин аҳолининг турмуш даражаси яхши-
ланади. Бу лойиҳалар мазкур ҳудудлар-
да яшовчиларнинг кенг иштирокига таян-
ган ҳолда амалга оширилади.

Айни пайтга қадар белгиланган 
маҳалла фуқаролар йиғинлари-
да жамоавий сафарбарлик ишлари 
якунланиб, лойиҳалар ижросини таъ-
минлаш гуруҳи ҳамда БМТ Тарақ-
қиёт дастури ходимлари иштирокида 
900 та сублойиҳа аниқлаб олинган. 
Шу билан бирга, 71 та янги мактаб, 
мактабгача таълим ташкилоти ва 
тиббиёт масканини қуриш учун Қора-
қалпоғистон Республикаси Вазирлар 
Кенгаши, Бухоро, Навоий ва Хоразм 
вилояти ҳокимлари қарори билан ер 
майдонларини ажратиш ишлари да-
вом этмоқда.

Лойиҳа доирасида мактаб, мактаб-
гача таълим, тиббиёт муассасаларини 
қуриш, йўлларни асфальтлаш, пиёда-
лар йўлаги ва кўприклар барпо этиш, 
ичимлик сув, электр таъминоти ва су-
ғориш тизими ҳамда канализацияни 
яхшилаш, кўчалар ва пиёдалар йўлак-
ларини ёритишни йўлга қўйиш, банд-
лик ва касбга ўқитишдан иборат бўлган 
йўналишлар қамраб олинади.

Маълумки, Ислом тараққиёт банки 
гуруҳи 1973 йил ташкил топган. Бош қа-
роргоҳи Саудия Арабистонининг Жид-
да шаҳрида жойлашган. Бугунги кунда 
банкка 60 га яқин давлат аъзо бўлиб, 
устав жамғармаси 150 миллиард дол-
лардан зиёд.

Ўзбекистон мазкур ташкилотга 2003 
йилда аъзо бўлган. Аввалги йилга қадар 
қиймати 2,5 миллиард доллардан ортиқ 
бўлган 30 та йирик инвестиция лойиҳа-
си маъқулланган. Улар доирасида мак-
таблар, арзон уй-жойлар, автомобиль 
йўллари, электр ва ичимлик сув тармоқ-
лари қурилиб, соғлиқни сақлаш муасса-
салари замонавий жиҳозланган.

Давлатимиз раҳбари ўтган йил 18 
август куни Саудия Арабистонига 
давлат ташрифи доирасида Ислом 
тараққиёт банки (ИТБ) президенти 
Муҳаммад бин Сулаймон Ал-Жас-
сирни қабул қилган эди. Учрашувда 
ИТБ билан шериклик жадал ривож-
ланаётгани, уй-жой коммунал инф-
ратузилмани модернизация қилиш, 
қишлоқларни, соғлиқни сақлаш, таъ-
лим, сув хўжалиги, тадбиркорлик ва 
бошқа соҳаларни ривожлантириш 
бўйича умумий қиймати 1,2 мил-
лиард долларлик лойиҳалар амалга 
оширилаётгани, йил якунигача 1,6 
миллиард долларлик ўта муҳим ло-
йиҳа ва дастурларни молиялашти-
ришни маъқуллаш назарда тутилган 
алоҳида дастур қабул қилингани ҳам 
қайд этилган.

ИНФРАТУЗИЛМАГА ДОИР 
БОШҚА ЛОЙИҲАЛАР

Шу ўринда Президентимизнинг қиш-
лоқ инфратузилмасини ривожланти-
ришга оид бўлган яна бир учрашувини 
эслаш жоиз. Давлатимиз раҳбари шу 
йил май ойида Хитой Халқ Республика-
сига давлат ташрифи доирасида Сиань 
шаҳрида Осиё инфратузилмавий ин-
вестициялар банки президенти Цзинь 
Лицюнни қабул қилди.

Ўзбекистон билан ушбу нуфузли 
халқаро молия институти ўртасидаги 
стратегик ҳамкорликни янада кенгайти-
ришнинг амалий жиҳатлари кўриб чиқи-
лар экан, инвестициявий ва ижтимоий 
аҳамиятга эга лойиҳалар портфели 2 
миллиард доллардан ошгани мамну-
ният билан қайд этилди.

Учрашувда камбағалликка қарши 
курашиш ва аҳоли турмуш даражаси-
ни ошириш, қайта тикланувчи энергия 
манбаларини жорий этиш, транспорт 
инфратузилмасини модернизация 
қилиш, хусусий секторни ривожлан-
тириш борасидаги дастурларни қўл-
лаб-қувватлаш ва илгари суриш маса-
лаларига алоҳида эътибор қаратилди.

Бинобарин, мамлакатимизда Жаҳон 
банкининг Халқаро тараққиёт уюшма-
си ва Осиё инфратузилмавий инвес-
тициялар банки иштирокида “Қишлоқ 
инфратузилмасини ривожлантириш” 
лойиҳаси ҳам амалга оширилмоқда. 
Бу борада Ўзбекистон Республикаси 
Жаҳон банкининг Халқаро тараққиёт 
уюшмаси билан 100 миллион ҳамда 
Осиё инфратузилмавий инвестиция-
лар банки билан 82 миллион доллар 
миқдорида битимлар имзолаган.

Шу йилнинг июль ойи бошида Осиё 
инфратузилмавий инвестициялар бан-

ки вице-президенти Лудгер Шукнехт 
Марказий Осиёга биринчи минтақавий 
сафари доирасида мамлакатимизга 
ташриф буюрди. Ташрифдан кўзлан-
ган асосий мақсад давлатимиз раҳбари 
ва ОИИБ президентининг май ойида 
Сианда бўлиб ўтган учрашувининг да-
воми сифатида муносабатларни мус-
таҳкамлаш ва янада чуқурлаштиришга 
қаратилган эди.

Иқтисодиёт ва молия, Инвести-
циялар, саноат ва савдо вазирлик-
лари ҳамда Марказий банкда бўлиб 
ўтган учрашувларда Ўзбекистон ва 
ОИИБ ўртасидаги молиявий-техник 
ҳамкорликни кенгайтириш, мавжуд 
лойиҳаларни амалга ошириш бўйи-
ча бажарилган ишларнинг бугунги 
ҳолати муҳокама қилинди. Жумла-
дан, энергетика, инфратузилмавий 
ривожланиш, транспорт ва тиббиёт 
каби йўналишларда умумий қиймати 
2,4 миллиард доллардан ортиқ бўл-
ган 13 лойиҳани ўз ичига олган жорий 
инвестиция портфели ҳажми ўсиши-
нинг ижобий динамикаси эътироф 
этилди.

— Ўзбекистон лойиҳаларнинг уч 
йиллик жараёни бўйича биз билан ҳам-
корлик қилаётган биринчи давлатдир, 
— деди Людгер Шукнехт. — Бизнинг 
асосий эътиборимиз, албатта, инфра-
тузилмани барпо этиш, инсон капита-
лини мустаҳкамлаш, хусусий секторни 

ривожлантириш, шунингдек, иқлим ўз-
гариши салбий оқибатларининг олдини 
олиш бўйича глобал масалаларни илга-
ри суришга қаратилган. Мамлакатингиз 
билан самарали ҳамкорлигимизни яна-
да кенгайтиришдан манфаатдормиз.
Ўзбекистонга ташрифимиз самарали 
ўтгани ва мамлакатнинг келажакдаги 
талабларига жавоб берадиган инфра-
тузилмани ривожлантириш бўйича ўза-
ро мажбуриятимизни кўриб чиққанимиз 

ижобий натижа касб этди. Бугунги кунга 
қадар биз Ўзбекистонда 2 миллиард 
доллардан ортиқ лойиҳаларни маъқул-
ладик ва келгусида ҳам алоқаларимиз-
ни кенгайтириш ва чуқурлаштиришга 
интиламиз.

Кези келганида таъкидлаш ўринли-
ки, Осиё инфратузилмавий инвести-
циялар банки кўп томонлама ривож-
ланиш институти ҳисобланади. Унинг 
асосий мақсади Осиё-Тинч океани 
минтақасида молиявий ҳамкорликни 
рағбатлантириш, Осиёда йўллар ва 
аэропортлар қуришдан тортиб, ало-
қа антенналари ва арзон уй-жойлар 
қуришгача бўлган инфратузилмавий 
лойиҳаларни молиялаштиришдир. Ҳо-
зирги кунда 100 га яқин давлат ОИИБ 
аъзоси саналади.

Давлатимиз раҳбарининг 2020 
йил 25 ноябрдаги “Жаҳон банки-
нинг Халқаро тараққиёт уюшмаси 
ва Осиё инфратузилмавий инвести-
циялар банки иштирокида “Қишлоқ 
инфратузилмасини ривожлантириш” 
лойиҳасини амалга ошириш чора-
тадбирлари тўғрисида”ги қарорида 
белгиланганидек, ҳар бир вилоят 
бўйича қишлоқлар аниқлангандан 
сўнг, уларнинг тегишли сублойиҳа-
лар бўйича амалга оширилиши режа-
лаштирилган тадбирлари юзасидан 
белгиланган тартибда лойиҳанинг 
техник-иқтисодий ҳисоблари ишлаб 
чиқилади ва экспертизадан ўтказила-
ди. 

Қарорга мувофиқ, лойиҳадан жой 
олган объектларга Фарғона, Андижон, 
Наманган, Сирдарё ва Жиззах вилоят-
лари ҳокимликлари ҳузуридаги “Ягона 
буюртмачи хизмати” инжиниринг ком-
паниялари буюртмачи ҳисобланади. 
Уларни амалга ошириш гуруҳи билан 
ушбу компаниялар ўртасида ҳамкорлик 
келишувлари тузилган.

— Қайд этиш жоиз, лойиҳа доираси-
да Жаҳон банкининг қатъий экологик 
ва ижтимоий тамойиллари қўлланила-
ди, — дейди Зокир Раҳимов. — Улар 
бу борада иштирок этаётган шахслар-
нинг меҳнат ҳуқуқларини таъминлаш-
ни, шунингдек, маҳаллий аҳолининг 
хусусий мулк ҳуқуқларини ҳимоя қи-
лишни ҳам назарда тутади. Умуман 
олганда, ажратилган сармоядан 1 
миллион 330 мингдан ортиқ аҳоли, 
жумладан, қишлоқ аҳолиси манфаат 
кўриши кутилмоқда.

Ушбу лойиҳанинг бошқаларидан аж-
ратиб турадиган яна бир жиҳати, бу му-

рожаатлар жараёни амалга оширили-
шининг самарали ташкил этилганидир. 
“Қишлоқ инфратузилмасини ривож-
лантириш” лойиҳаси доирасида аҳоли 
мурожаатлари билан ишлаш механиз-
ми ишлаб чиқилган, иштирок этаётган 
қишлоқларда таклиф ва саволлар қу-
тилари ўрнатилган, веб-саҳифалар-
да қайта алоқа шаклини тўлдириш ва 
ишонч телефонлари орқали мурожаат 
қилиш имконияти яратилган.

ЗАМОНАВИЙ КОРХОНА – ФАРОВОНЛИК ОМИЛИ

Қишлоққа саноатни олиб кириш, ишлаб чиқариш учун муҳим 
инфратузилма тармоқлари фаолиятини кенгайтириш, аҳоли 
бандлигини таъминлаш йўлидаги ислоҳотлар чекка ҳудудларга 
янги ҳаёт нафасини олиб кирмоқда. 

Ўзбекистон туманидаги Кичик Тагоб 
қишлоғида полипропилен қоп ишлаб 
чиқаришга ихтисослашган корхона иш 
бошлади. “Цемент хомашё савдоси” 
масъулияти чекланган жамиятига қа-
рашли корхона йилига умумий қиймати 
60 миллиард сўм бўлган 36 миллион 
500 дона замонавий полипропилен 
қоп тай ёрлаш қувватига эга. Лойиҳани 
амалга ошириш учун 3 миллион АҚШ 
долларига тенг инвестиция йўналти-
рилди. 

Полипропилен хомашёси ва иплар-
дан тайёрланаётган маҳсулотлар пи-
шиқ-пухталиги билан ажралиб туради. 
Шу кунга қадар бу турдаги маҳсулот-
нинг асосий қисми четдан олиб келин-
ган. Янги лойиҳа бу борадаги овора-
гарчилик ва ортиқча харажатларга чек 
қўяди. 

— Полипропилен қоплардан, асо-
сан, мустаҳкам саноат қадоқлари 
сифатида фойдаланилади, — дей-

ди корхона раҳбари Орифхон Маҳ-
мудов. — Корхона тўлиқ қувватда 
иш бошлагач, маҳсулот тайёрлаш 
ҳажми янада ортади, қўшимча иш 

ўринлари яратилиб, ички бозордан 
ташқари 30 фоиздан ортиқ маҳсулот 
қўшни мамлакатларга экспорт қили-
нади.

Замонавий технология ва ускуналар-
ни маҳорат билан бошқараётганларнинг 
кўпи маҳаллий ёшлар. Бу ерда улар 
учун 100 дан ортиқ иш ўрни яратилган.

— Уйимизга яқин ҳудудда замона-
вий корхона қурилгани айни муддао 
бўлди, — дейди ишчи Гўзалхон Сул-
тоналиева. — Авваллари шаҳар ва 
туман марказларида ишга туширилган 
корхоналар ҳақида эшитиб, қанийди, 
бизнинг қишлоқда ҳам шундай ишлаб 
чиқариш тармоқлари қурилса, деб орзу 
қилардик. Мана, орзуларимиз ушалди. 
Ҳамма шароитлар мужассам корхона-
да ишлаб, оила фаровонлигига баҳоли 
қудрат ҳисса қўшаётганимдан мамнун-
ман. Ойлик маошларимизни ўз вақтида 
оламиз, текин тушлик, ишга бориб-ке-
лишимиз учун автобуслар ажратилган.

Лойиҳа оддий хомашёдан тайёр 
маҳсулот ишлаб чиқариш билан боғлиқ 
барча жараённи қамраб олгани билан 
ажралиб туради. Бу ерда мижозлар та-
лаб ва таклифлари асосида маҳсулот 
тайёрлаш имконияти ҳам бор.

Расулжон КАМОЛОВ,
“Янги Ўзбекистон”  мухбири

Бошланиши 1-бетда

ОБОД ¯ИШЛО¯ — ЮРТ КªРКИ Экологик муаммолар, табиий манбалар тақчиллиги кузатилаётган 
бугунги даврда сув, ёқилғи-энергетика ресурслари захираси йил 
сайин қисқариб, уларга бўлган талаб, аксинча, ортиб бормоқда. 
Мазкур ҳолатлар қайта тикланмайдиган манбалар муқобилини 
яратиш, улардан кенг ва самарали фойдаланишни тақозо этмоқда. 
Замонавий тараққиёт, илғор изланиш ҳамда илмий ихтиролар 
ресурстежамкор технологияларни жорий этишга кенг йўл очяпти. 
Бундай изланишлар эса қуёш нурлари ер юзига фақат ёруғлик 
тарқатади, деган тушунчанинг тор эканини кўрсатади. Заминимизни 
чароғон қилаётган ёғдулар айни пайтда аҳоли хонадонлари, 
ишлаб чиқариш қувватларини экологик тоза энергия билан 
таъминлаётганига гувоҳ бўлиб турибмиз.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

— Унинг афзалликлари жуда кўп. 
Кундузи умуман электр энергияси со-
тиб олмаймиз, қуёш панеллари ишлаб 
чиқарган токдан фойдаланамиз. Кеча-
си эса давлатдан арзон баҳода, яъни 
295 сўмдан электр энергияси оламиз. 
Кундуз куни ишлаб чиқараётган электр 
энергиямизни эса давлатга 1000 сўмдан 
сотамиз, — дейди Ўктам ака.

   Беруний туманида жорий йилнинг 
июль ойи ҳолатига фотоэлектр ман-
балар ўрнатилиши натижасида 57 та 
хонадон “яшил энергия” билан таъмин-
ланди. Йил охиригача бундай хонадон-
лар сонини 395 тага етказиш режалаш-
тирилган. 

—  Туманимизда  2023 йилнинг би-
ринчи ярмида 41 фуқаро билан қуёш 
панеллари ўрнатиш бўйича шартнома 
тузган эдик. Ҳозир улар ўзларидан 
ортган 22 минг кВт.соат электр энер-
гиясини туман электр тармоқлари-
га сотмоқда, — дейди туман электр 
таъминоти бўлими бошлиғи Мансур 
Ўрозалиев. — Яна 18 та тадбиркор 

“Яшил энергетика”нинг асосий вази-
фаси нима, деган савол туғилади.  Жа-
воби эса оддий, энг аввало, энергетика 
соҳаси орқали иқтисодий йўналишлар-
ни бир маромда ушлаб, аҳолига сифат-
ли электр энергияси етказиб бериш.

Глобал исиш, иқлим ўзгаришлари, 
табиий бойликларнинг тугаши билан 
боғлиқ муаммо ва мунозаралар юзага 
келган бир пайтда ривожланган ҳамда 
ривожланаётган давлатлар геотермал 
сув ва шамол каби қайта тикланадиган 
энергия тизимига ўтишни аллақачон 
бошлаб юборган. Бундан кўзланган 
ягона мақсад — атмосфера ифлосла-
нишининг олдини олиш ҳамда муқобил 
ресурслардан оқилона фойдаланиш, 
электр хавфсизлигини таъминлаш.

Маълумотларга кўра, Швейцария 
энергиясининг ярмидан кўпи гидро-
электростанциялардан, қолгани атом 
энергиясидан олинади. Бу эса атмос-
фера тозалигини сақлаб, карбонат ан-
гидрид газининг улушини камайтиради. 
Яна биттаси гидрокумулятив энергия. 
У энергияни узоқ вақт тоза шаклда сақ-
лашга имкон беради. Бунда сув юқорига 
кўтарилади ва у пастга тушиш жараёни-
да электр энергияси ишлаб чиқарилади.

Қайта тикланувчи энергия соҳаси 
ривожланишида уч мезон бор —  ўлка-
нинг географик жойлашуви, табиий ре-
сурсларнинг қай даражада мавжудли-
ги, мамлакатнинг молиявий имконияти. 
Бу ҳамманинг қозони бир хил қайна-
майди, дегани. Масалан, Исландия 
геотермик — ер бағридаги иссиқликдан 
фойдаланиш борасида улкан сало-
ҳиятга эга бўлса, Италия ва Испания 
қуёш энергияси бўйича илгарилаб кет-
ган. Дания, Нидерландия ва Германия 
шамол энергиясидан фойдаланишда 
Европа Иттифоқида етакчи. 

Маълумки, аҳоли сонининг ўсиб бо-
риши инсон капитали салмоғи ортиши, 
шу билан бирга, табиий ресурсларнинг 
камайишига олиб келади. Бу, ўз нав-
батида, соҳа мутахассисларини янги 
энергия манбаларини аниқлаш, креа-
тив ғоялар кашф қилишга ундайди. 
Таъкидлаш керакки, республикамизда 
қайта тикланувчи энергия манбалари-
дан кенг фойдаланишни янада ривож-
лантириш бўйича кенг кўламли исло-
ҳотлар амалга оширилмоқда. 

Муқобил энергия

Бугуннинг гапи

Муродхон ҚОДИРХОНОВ, 
Наманган давлат педагогика 
институти ректори в.в.б.

Сўнгги йилларда саноат тармоқ-
ларига “Яшил иқтисодиёт” тизимини 
жорий қилиш, ижтимоий соҳада энер-
гия самарадорлигини ошириш ва қай-
та тикланувчи энергия манбаларидан 
фойдаланишни кенгайтириш, инновa-
цион тараққиётни жадаллаштириш, 
табиий ресурслардан оқилона фойда-
ланиш бўйича кенг кўламли ишлар ба-
жарилмоқда. 

Жумладан, тараққиёт стратегияси-
да иқтисодиётни электр энергияси би-
лан узлуксиз таъминлаш ҳамда “Яшил 
иқтисодиёт” технологияларини барча 
соҳаларга фаол жорий этиш, иқтисо-
диётнинг энергия самарадорлигини 
20 фоизга ошириш бўйича вазифалар 
белгиланган. Бунда, 2026 йилга келиб 

электр энергияси ишлаб чиқариш кўр-
саткичини қўшимча 30 миллиард ки-
ловатт-соатга ошириб, жами 100 мил-
лиард киловатт-соатга етказиш кўзда 
тутилган. Бу шунчаки рақамлар эмас. 
Энергиянинг бир туридан фойдала-
нишда янги имкониятларни ишга сол-
сак, бошқа бир турининг тежалишига 
эришамиз. Масалан, 2026 йилга қадар 
қайта тикланувчи энергия манбалари 
улушини 25 фоизга етказиш эвазига 
йилига қарийб 3 миллиард метр куб 
табиий газни иқтисод қилиш мумкин. 
Энди тараққиёт стратегияси доира-
сида 2026 йилга бориб Ўзбекистонда 
умумий қуввати 8 минг мегаваттга тенг 
қуёш ва шамол электр станциялари 
ишга туширилгандаги фойдани ҳисоб-
ласак, тасаввуримиз янада бойийди.

600 миллиард киловатт-
соатлик электр 

энергиясини ишлаб 
чиқариш имкони

Йилнинг деярли уч юз куни қуёш-
ли саналадиган юртимизда муқобил 
энергиядан фойдаланиш имконияти 
жуда катта. Яъни иқлим шароитимиз 
қуёш станцияларини қуриш орқали 
жами 600 миллиард киловатт-соат 
электр энергияси ишлаб чиқариш 
имконини беради. Бу — бугунги кун-
да Ўзбекистоннинг энергияга бўлган 
жами эҳтиёжидан 8 баробар кўп. Анг-
лаганингиздек, имкониятдан ўринли 
фойдалансак, соҳада кузатилаётган 
муаммолар ҳақида гапиришга ўрин 
ҳам қолмайди.

Наманган давлат педагогика инс-
титутида барча таълим йўналишла-
ри талабалари учун “Иқлим ўзгариши 

ва экологик мослашув” мавзусидаги 
махсус курс жорий этилиб, етакчи 
мутахассислар томонидан уларга юз 
бераётган табиий, антропоген таъсир-
ларнинг ўзгариши ва ортиб бориши, 
биосферанинг экологик оқибатлари 
натижасида иқлим ўзгариши, табиий 
ва ишлаб чиқариладиган энергия ре-
сурсларидан оқилона фойдаланиш 
каби глобал, минтақавий ва маҳаллий 
муаммолар тўғрисида билим бери-
лади. Истеъмол қилинаётган электр 
энергиясини ишлаб чиқариш учун кў-
мир, нефть ва газ каби қимматбаҳо 
ресурслар кўплаб миқдорда сарфла-
нишига алоҳида эътибор қаратилиб, 
бу турдаги энергия манбалари нечоғ-
лиқ қимматбаҳо маҳсулот экани ту-
шунтириб борилади.

Шунингдек, таълимнинг барча бос-
қичларида табиий ресурсларни муҳо-

фаза қилиш ва ундан самарали фой-
даланишнинг педагогик механизмлари 
амалиётга татбиқ қилинади.

Электр энергиясига бўлган 
эҳтиёж муассасанинг 
ўзида қопланмоқда

Наманган давлат педагогика инсти-
тути доценти Бахтиёр Камолов муал-
лифлигида умумий ўрта таълим мак-
табларида таълим олаётган бошланғич 
синф ўқувчилари учун она табиатни 
асраш ва мавжуд табиий ресурсларни 
муҳофаза қилишга оид билим ва кўник-
маларни шакллантиришга йўналтирил-
ган “Экологик алифбе” номли электрон 
услубий қўлланма тайёрланиб, ўқитув-
чиларга методик ишланма сифатида 
тақдим қилинган.

Қувонарлиси, институтимиз қай-
та тикланувчи энергия манбалари-
дан унумли тарзда фойдаланмоқда. 
Жумладан, жорий йилда институтнинг 
асосий ўқув биносига 108 киловатт ва 
талабалар турар жойига 36 киловатт, 
умумий 144 киловаттли муқобил энер-
гия манбалари ўрнатилди. Талабалар 
турар жойига ўрнатилган қуёш панел-
лари кунига ўртача 220-240 киловатт, 
асосий ўқув биносига ўрнатилган 108 
киловаттли қуёш панеллари эса кунига 
ўртача 660-680 киловатт электр энер-
гияси ишлаб чиқармоқда. Бу билан 
таълим муассасасининг эҳтиёжи тўла 
таъминланяпти.

Эндиликда институт ўз истеъмоли-
даги электр энергиясини ишлаб чиқа-
риш имкониятига эгалиги унга сарф-
ланадиган маблағ тежалишига замин 
яратмоқда. 

Энергетика тизимини ривожлан-
тириш, истеъмолчиларни энергия 

ресурслари билан барқарор таъ-
минлаш давлатимиз белгилаб олган 
вазифаларнинг энг муҳим йўналиш-
ларидан бирига айланди. Йил сайин  
энергияга бўлган эҳтиёж тобора ор-
тиб бораётгани аслида ҳам шундай 
бўлиши кераклигини кўрсатади. Бу 
эса, ўз навбатида, соҳага энерготе-
жамкор, илғор технологияларни жо-
рий этиш, энергия ишлаб чиқариш 
ва фойдаланишда оқилона ҳамда 
самарадор йўлларни излаб топишни 
тақозо этмоқда.

Электр энергияси ишлаб 
чиқаришнинг қарийб 

75 фоизи кам эмиссия 
манбаларидан олинса...

Мамлакатимизда электр энергияси-
нинг 85 фоизи газ ва кўмир ҳисобидан 
олинади, ер усти энергия манбалари-
дан олинадигани эса бор-йўғи 15 фоиз. 
Халқаро энергетика агентлиги маъ-
лумотларига кўра, 2030 йилга бориб 
чиқиндиларни 40 фоизга қисқартириш 
учун глобал электр энергияси ишлаб 
чиқаришнинг қарийб 75 фоизи кам 
эмиссия манбаларидан олиниши керак 
бўлади. Яъни муқобил энергиядан фой-
даланишни қанчалик  оммалаштирсак, 
экологик муаммоларни ҳам шунчалик 
тез бартараф этамиз. 

Инсоннинг теварак-атроф, жумла-
дан, энергия истеъмолига муносаба-
тининг асоси ҳам болалик даврида 
қўйилади. Агар у уйда ҳам, таълим 
муассасасида ҳам катталарнинг 
ёритиш ва иситиш тизимига, сувдан 
фойдаланишда тежамкор муносаба-
тини кўрса, синфда, кундалик турму-
шида ҳам шундай  кўникмани ўзлаш-
тиради. 

Афсуски, кўпчиликда табиий ре-
сурслар гўёки туганмас бойлик бўлиб, 
фуқароларнинг энергетик хавфсизлиги 
фақат давлат зиммасида, деган нотўғ-
ри қараш шаклланган. Биз энергия 
ресурслари чеклангани ва унга эҳтиёт-
корона муносабатда бўлишимиз керак-
лигини мунтазам ўргатиб боришимиз 
зарур. Энергияни тежаш инсон фао-
лияти, кундалик турмуш тарзига синги-
ши ва ҳатто қадрият сифатида шаклла-
ниши лозим.

Маълумотларга кўра, сўнгги беш 
йилда юртимизда хонадонлар 1,2 мил-
лионтага, корхоналар сони эса 260 
мингтага кўпайган. Агар хонадонлар, 
таълим муассасалари, ишлаб чиқа-
риш корхоналарининг “ўз қуёши” бўлса, 
электр истеъмолининг йилдан-йилга 
ошиб бораётгани, ресурслар қисқариб 
бориши ва қимматлашиши ташвишли 
ҳолатга айланмайди. 

Қорақалпоғистоннинг Беруний 
туманида яшовчи Ўктам Отажонов  
яқинда ўз уйига 4 кВт.соат қувватга 
эга қуёш панеллари ўрнатиб, “яшил 
хонадон” эгасига айланди.

ҳам  шартнома асосида давлатга 19 
800 кВт.соат электр энергияси етка-
зиб берди. Юртимизда қуёшли кунлар 
кўплиги муқобил энергиядан фойда-
ланишда катта табиий имкониятдир.

Қорақалпоғистонда жорий йилда 
жами 1 минг 227 та ижтимоий соҳа объ-
екти ва давлат ташкилотида қуёш па-
неллари ўрнатиш белгиланган бўлиб, 
бу режа ярим йилда 46,3 фоиз бажа-
рилди. Ҳозирги вақтда бу объектларга 
жами қуввати 5 минг 713 кВт.соатга тенг 
бўлган қуёш панеллари ўрнатилиб, 
ишга туширилди.

Қорақалпоғистон қишлоқ хўжалиги 
ва агротехнологиялар институтида ҳам 
айни пайтда тўлиқ “яшил энергия”дан 
фойдаланилмоқда. Объектда жами 115 
кВт.соат қувватга эга қуёш панеллари, 
шунингдек, қўшимча равишда 200 литр 
сув иситадиган гелиоколлектор ҳам ўр-
натилган. Эътиборлиси, институт ҳуду-
дидаги йўлларни ёритувчи 20 та кўча 
чироғи ҳам қуёш панелидан қувват ол-
моқда.

Нукус шаҳридаги Республика кўп 
тармоқли тиббиёт марказида 250 кВт.
соат қувватга эга қуёш панелларини ўр-
натиш ишлари якунланди. Бу объектда 
бундан буён электр энергиясига бўлган 
эҳтиёж фотоэлектр манбалар ҳисоби-
дан қопланади. Жамоа ўз истеъмоли-
дан ортган электр энергиясини давлат-
га сотишни режалаштирмоқда. Йиллик 
сарфланадиган энергиянинг миқдори 
658 минг 300 кВт.соатга тенг бўлган бу 
объектга қуёш панеллари орқали ўрта-
ча 720 минг киловатт энергия етказиб 
берилади.

Ижтимоий ва турар жой коммунал 
хизмат кўрсатиш соҳаларида ҳамда иқ-
тисодий тармоқларда қайта тикланувчи 
энергия манбаларини оммавий жорий 
этиш юртимизда энергия ресурсларига 
кун сайин ортиб бораётган эҳтиёжни 
қоплаб, энергия етишмовчилигининг 
олдини олишга хизмат қилади. 

Қорақалпоғистонда муқобил энер-
гияга эҳтиёжни қоплаш мақсадида 
2030 йилгача барча ижтимоий ва дав-
лат идоралари ҳамда 17 минг хонадон-
да 55 МВт. қувватли қуёш панеллари 
ўрнатилади.

Республикада шамол энергияси иш-
лаб чиқариш имкониятлари ҳам чексиз. 

Сабаби, табиий иқлим шароити шунга 
мос келади. Экологик инновациялар ва 
технологиялар ҳудуди деб эълон қилин-
ган Оролбўйи минтақасида бошланган 
“яшил энергия” ишлаб чиқариш лойиҳа-
лари сони ҳам кўпайиб бормоқда.

 “Қуёшли хонадон” дастури асосида 
бугунги кунга қадар Қорақалпоғистон 
бўйича 4125 та уйга қуёш панеллари 
ўрнатилди. Жойларда жорий йилда 
34 218 кВт. қайта тикланувчи энергия 
манбалари ишга туширилиши режа-
лаштирилган. Шу билан бирга, 320 та 
хонадонда 320 кВт. қуёш панеллари 

ҳамда 99 та хонадонда қуввати 19,8 
минг литрли қуёш сув иситиш қурил-
малари ўрнатилади.

Қораўзак туманида бугунги кунда 
80 та объект ва аҳоли хонадонида 
қуёш панеллари ўрнатилган. Улар 
орасида Гулжаҳон Сеитова хонадо-
ни ҳам бор. Унинг томида айти пайт-
да 1 кВт қувватга эга қуёш панели 
ишлаб турибди. 

— Қуёш панеллари электр энергия-
си учун сарфланадиган маблағлари-
мизни иқтисод қилишга ёрдам бермоқ-
да, — дейди Гулжаҳон опа. — Биз каби 

 ижтимоий ҳимояга муҳтож оилалар 
учун бу жуда зарур, албатта. 

Айни вақтда Қораўзак туманида қув-
вати 100 МВт. шамол электр станция-
сини қуриш лойиҳаси ҳам режалашти-
рилган.

Мамлакатимиздаги йирик электр 
марказларида ҳам ўз эҳтиёжини қон-
дириш ва табиий ресурсларни иқтисод 
қилиш, муҳими, атроф-муҳит мусаф-
фолигини сақлаш мақсадида қайта 
тикланувчи энергия манбаларидан 
фойдаланиш оммалашмоқда. Тахи-
атош иссиқлик электр станциясида 
яқинда 1 МВт. қувватга эга фотоэлектр 
станция ишга туширилди. 

— Фотоэлектр станцияда монокрис-
талл типдаги 1500 дан ортиқ қуёш па-
нели ўрнатилган,  — дейди  Тахиатош 
иссиқлик электр станцияси бўлим бош-
лиғи Юнус Бобожонов. — Ушбу стан-
ция ишга туширилиши билан қўшимча 
1,8 миллион кВт.соат электр энергияси 
ишлаб чиқарилмоқда. Бунинг натижа-
сида суткасига 7000 кВт.соат электр 
энергияси ва йилига 400 минг куб та-
биий газ иқтисод қилинади. 

Бундан ташқари, 380дан ортиқ 
қуёш панелли кўча ёриткичи, 260 
дона ҳаракат датчиги биноларга ўр-
натилиб, 253,2 минг кВт. электр энер-
гияси иқтисод қилинишига эришилди. 
Жами сиғими 2800 литрга тенг қуёш 
сув иситкичлари ўрнатиш ҳисобига 
корхонадаги мавжуд ювиниш хонала-
ри 100 фоиз қуёш сув иситкичларига 
ўтказилди. 

 Қорақалпоғистонда жорий йил яку-
нига қадар ижтимоий соҳа объектлари 
ва давлат идораларида 12,3 МВт. қуёш 
панеллари ва 26 минг литр сув иситиш 
ускуналари ўрнатиш режалаштирил-
ган.

 
Минажатдин 

ҚУТЛИМУРАТОВ,
“Янги Ўзбекистон” мухбири

ªЗ “¯УЁШИ” БªЛСА...
²АР КИМНИНГ

Сўнгги беш йилда юртимизда хонадонлар 1,2 миллионтага, 
корхоналар сони эса 260 мингтага кўпайган. Агар 
хонадонлар, таълим муассасалари, ишлаб чиқариш 
корхоналарининг “ўз қуёши” бўлса, электр истеъмолининг 
йилдан-йилга ошиб бораётгани, ресурслар қисқариб бориши 
ва қимматлашиши ташвишли ҳолатга айланмайди. 

Экологик муаммолар, табиий манбалар тақчиллиги кузатилаётган 
бугунги даврда сув, ёқилғи-энергетика ресурслари захираси йил 
сайин қисқариб, уларга бўлган талаб, аксинча, ортиб бормоқда. 
Мазкур ҳолатлар қайта тикланмайдиган манбалар муқобилини 
яратиш, улардан кенг ва самарали фойдаланишни тақозо этмоқда. 
Замонавий тараққиёт, илғор изланиш ҳамда илмий ихтиролар 
ресурстежамкор технологияларни жорий этишга кенг йўл очяпти. 
Бундай изланишлар эса қуёш нурлари ер юзига фақат ёруғлик 
тарқатади, деган тушунчанинг тор эканини кўрсатади. Заминимизни 
чароғон қилаётган ёғдулар айни пайтда аҳоли хонадонлари, 
ишлаб чиқариш қувватларини экологик тоза энергия билан 
таъминлаётганига гувоҳ бўлиб турибмиз.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

Озарбайжон  орази

Камина ўзимни ижодкор сифатида англай бошла-
ганимдан буён, рости, Озарбайжонга боришни орзу 
қилардим. Чунки бу бетимсол юрт адабиёт оламига 
Ҳазрат Алишер Навоийдек зотни ҳайратга солган 
Низомий Ганжавийдек шеърият даҳосини берган-да! 
Шу боис, бобокалонимиз тилидан бол томиб ёзган:

Эмас осон бу майдон ичра турмоқ,
Низомий панжасиға панжа урмоқ.
Керак шер олдида ҳам шер жанги,
Агар шер ўлмаса, боре, паланги.
Яна Имомиддин Насимий нидоси, у билан боғлиқ 

воқеалар асрлар оша Озарбайжондан адолат садо-
си ўлароқ, бутун туркий оламга таралиб турибди. 
Аслида, уни “товонидан сўйган”лар элнинг қарғиш 
тиғи билан ўзларининг ҳалқумидан тилгандилар... 
Насимий эса тилларда, дилларда Озарбайжон бў-
либ яшаяпти. Ўлмас сўз бўлиб яшаб келмоқда:

Эй Насимий, чун муяссар бўлди иқболи висол, 
Қўй, терингни сўйса, сўйсун бу палид қассоблар.
Фақат озарлар эмас, бутун туркий дунёдаги ишқ 

аҳли Муҳаммад Фузулийни ўзининг пири комили 
деб ҳисоблайди. Унинг “Лайли ва Мажнун” достони 
XVII асрдан бошлаб Туркистон мадрасаларида ўқув 
қўлланмаси вазифасини ўтаганиёқ кўп нарсани анг-
латади. Айни дамда Фузулий ўзбек халқининг ҳам 
энг севимли шоирларидан бири бўлган. Шу боис, 
ўтган аср аввалида юртимизда “фузулийхонлик” 
кечалари анча оммалашган. Ўз навбатида, Фузулий 
Алишер Навоийни алоҳида қадрлаган:

Ўлмишди Навоий сухандон,
Манзури шаҳаншоҳи Хуросон.
Бизнинг бу қисқа ифтихоримиздан мақсад — 

шу буюк қалам соҳиблари улғайган табаррук за-
минга — Озарбайжонга қадамимиз етгани шук-
ронасини айтиш. Ва у ерда бўлиб ўтган нафис 
мажлислар ҳақида ҳикоя қилмоқдир.

* * *
Хабарингиз бор, шу йил 31 июлдан 4 августга қа-

дар Озарбайжон Республикаси пойтахти Боку шаҳ-
рида Ўзбекистон маданияти кунлари бўлиб ўтди. 
Худди шундай анжуман бундан 44 йил илгари ўт-
казилганини эсласак, орадаги соғинч йиллар талай 
экани аён бўлади, албатта. Туркий халқларнинг буюк 
аждодлари ҳамиша бир-бирига елка тутган, қўлини 
қўлига бериб, неча тамаддунларни биргаликда бош-
лаб берган. Бу ҳақда зукко тарихчиларимиз жуда чи-
ройли сўзлаб беради. Аммо кейинги олти-етти йилда 
Президентимиз Шавкат Мирзиёев ва Озарбайжон 
Республикаси Президенти Илҳом Алиев томонидан 
истиқболни кўзлаб, якдилликда амалга оширилаёт-
ган хайрли ишларнинг кўлами ниҳоятда улуғ бўлмоқ-
да. Мазкур маданият кунлари ҳам икки давлат раҳ-
барлари азму шижоатининг бир маҳсулидир.

* * *
Маданият кунлари иштирокчилари учун Озарбай-

жондан юборилган махсус самолёт айни чошгоҳда 
Тошкент аэропортидан парвоз қилади. Ўзбекистон 
Республикаси маданият вазири, халқ артисти Озод-
бек Назарбеков раҳбарлигидаги иштирокчиларнинг 
умумий сони 200 дан зиёд. Ардоқли халқ артистла-
ри, устоз санъаткорлар, эстрада хонандалари, Му-
қимий номидаги Ўзбекистон давлат мусиқали театр 
жамоаси, Ўзбекистон давлат симфоник оркестри, 
мутасаддилар, шунингдек, қалам соҳибларидан — 
адабиётшунос олим, профессор Баҳодир Карим, 
истеъдодли шоир Салим Ашур, Абдулла Қодирий 
бобомизнинг набираси, адиб номидаги уй-музей ди-
ректори Хондамир Қодирий билан бирга каминага 
ҳам шундай тарихий имконият насиб қилди. 

Самолётимиз Ҳайдар Алиев номидаги Боку хал-
қаро аэропортига оҳиста қўнди. Қўлларида атиргул 
тутган Озарбайжон Республикаси маданият вазир-
лиги масъуллари ҳамда ёшлар бизни очиқ чеҳра 
билан кутиб олди. Манзилимизга қадар ярим соат-
ча йўл юрдик. Чор-атрофга боқиб, Боку табиати, 
латофати, улуғворлигига лол бўлдик. Биз учун аж-
ратилган “беш юлдузли” “Marriott” меҳмонхонасига 
жойлашдик. 

Бу азим бино ҳам ниҳоятда салобатли, айни 
пайтда Каспий денгизи бўйига қурилгани билан яна-

да виқорли кўринаркан. Мен қўним топган хонадан 
соҳиллари тоғларга, осмону булутларга туташиб 
кетган Каспий кафтдагидек намоён. Денгизни ёни-
дан кам кўрган одам учун, агар у ижодкор бўлса, 
бу унутилмас дийдор эди. Бироқ ўз денгизи билан 
ифтихор қиладиган Озарбайжон аҳли ҳузурига биз 
қалбимиздаги меҳр-муҳаббат денгизи билан келган 
эдик. Мен ўзбегимнинг юрагида денгизи бор халқ 
деб биламан-да. Боиси, дунё аҳли ҳавас қиладиган 
дарёдил, очиққўл, меҳмондўст бўлиш учун халқнинг 
юрагида денгизгина эмас, балки уммон бўлмоғи 
лозим. Шукрким, ўзбеклар ана шундай фазилатли 
халқдир...

Меҳмонхонада ҳужжатларни расмийлаштириш 
жараёнида эътиборимни тортгани, бир ёшгина аёл 
бўлди. У ўз хатти-ҳаракати билан бир каминаниги-
на эмас, ҳатто хорижлик сайёҳлар эътиборини ҳам 
тортганига шубҳам йўқ. Гап шундаки, бу келинчак-
нинг бир ўрим сочи узун кўйлагининг этагидан ҳам 
узун эди. Қўлидаги чамаси икки ёшли боласига ҳам 
Марғилон дўпписини кийдириб қўйибди. Болакай 
шу қадар ёқимтойки, гўё шу жойларда олдин ҳам 
бўлгандек бемалол чопқиллаб юрар, гоҳида онаси-
га ҳам тутқич бермасди... Шу тобда момоларимиз 
иффатини сақлаган, сочини ҳаё чашмаси билан ўс-
тирган шу аёл билан суҳбатлашгим келди. 

Маржона Абдураҳмонова 5 йилдан буён Муқи-
мий театри актрисаси. Маданият кунлари дасту-
рида театр жамоаси ўзбек романчилиги асосчиси 
Абдулла Қодирийнинг “Ўткан кунлар” асари асо-
сида саҳналаштирилган спектаклда айнан Ку-
мушбиби ролини, Озарбайжон драматурги Мажит 
Шамхалов асари асосидаги “Қайнона” спектакли-
да келин ролини ўйнаши керак экан. Бош роллар 
ижрочиси бўлгани учун келмасликнинг иложи йўқ. 
Шу боис, маъмурият ҳали фарзанди ёш бўлишига 
қарамай, актрисани озарлар юртига олиб келиш 
ҳамда шароит яратиб беришга аҳд қилибди. Ав-
валдан бўлса ҳам айтмоқ жоизки, биз, ижодкор-
лар жамоаси Озарбайжон давлат мусиқали ака-
демик театрида актёрларимиз ижросини мириқиб 
томоша қилдик. 

Маданият кунлари Озарбайжон халқининг қал-
бида абадулабад яшаб қолган миллат улуғларининг 
зиёратидан бошланди.

Боку шаҳрининг Парламент проспектидаги Фах-
рий хиёбонда Озарбайжон халқининг буюк фар-
зандлари — давлат арбоблари, шунингдек, ўнлаб 
соҳа вакиллари — Ҳайдар Алиев, Самад Вурғун, 
Муслим Магамаев, Абдураим Ақбердиев каби эл-
юрт қадрлаган, ўз миллатининг ардоқли сиймолари 
дафн этилган. Уларнинг қабрлари пойига гулдаста-
лар қўйилди, қуръон тиловат қилинди. Шаҳидлар 
хиёбонида ҳам шу эҳтиром такрорланди. 

1 август куни “Ўзбекистон маданияти кунлари”-
нинг очилиш тантанаси Ҳайдар Алиев номидаги 
санъат саройида бўлиб ўтди. Икки минг кишилик ҳа-
шаматли зал одам билан лиқ тўла. Шодиёна Ўзбе-
кистон Республикаси маданият вазири Озодбек На-
зарбеков ва Озарбайжон Республикаси маданият 
вазири Одил Керемлининг кириш сўзлари билан 
очилди. Бизни қувонтиргани эса Ўзбекистон халқ 
артисти Насиба Абдуллаевага Озарбайжон Прези-
денти И.Алиев фармонига биноан Озарбайжон халқ 
артисти унвони берилгани, шунингдек, Ўзбекистон 
халқ артисти Абдуҳошим Исмоилов ва Ўзбекистон 

давлат симфоник оркестри бош дирижёри, Ўзбекис-
тонда хизмат кўрсатган артист Камолиддин Ўрин-
боевга “Дўстлик” ордени топширилгани бўлди. 

Санъаткорларимизнинг бирор чиқиши маҳаллий 
томошабинлар томонидан эътиборсиз қолдирил-
гани йўқ. Давомли қарсаклар, бутун зал тик туриб 
олқишлаши, концерт якунигача 2 минг киши катта 
ҳаяжон билан ўтиргани, бир сўз билан айтганда, 
Озарбайжон  халқининг қардош халқлар санъатига, 
умуман, сара санъат намуналарига бўлган муно-
сабатидан, одобу маданияти, самимиятидан ўрнак 
олиш керак экан. Очиғи, ҳам концертдан, ҳам то-
мошабинларнинг ўзини тутишидан мириқдим, завқ-
ландим, ҳавасландим!

Кичик сарлавҳани “Озарбайжон орази” деб қўй-
ганимда, сўзимни Боку шаҳрининг батамом кўрку 
жамолининг таърифларидан бошламоқчи эдим. 
Аммо Озарбайжон халқининг, Боку аҳли қалб ола-
мининг гўзаллиги ундан устунроқ келди. Энди ўзин-
гиз айтинг, шундай гўзал кўнгил эгалари ёмон бино 
қуриши мумкинми? Бинолари бир-бирини такрорла-
майди, борди-ю такрорлаган бўлса, худди ака-ука, 
опа-сингилдек ўзаро уйғун.

Биноларнинг ташқи кўринишидан мазмун ёғилиб 
турса, ранглар бир-бирига мутаносиб бўлса, кўҳна 

обидаларнинг ёнида янги қурилган иншоотлар узук-
ка кўз қўйгандек жилмайиб боқса, кўзингиз қувнай-
ди-да.

Бу Озарбайжоннинг, бу Бокунинг орази. Нияти-
миз шу гўзал оразнинг бошидан офтоб, бағридан 
майин еллар, тупроғидан қут-барака аримасин.

Қодирий қадридан қувондик

2 август куни Озарбайжон Республикаси миллий 
кутубхонасида озар тилида Бокуда чоп этилган улуғ 
адиб Абдулла Қодирийнинг “Ўткан кунлар” китоби 
тақдимоти бўлиб ўтди. Мазкур анжуман доирасида 
“Ўзбекистон адабиёти ва санъати” бурчагининг очи-
лиш тантанаси ҳам кўтаринки руҳда ўтказилди. 

Келинг, шу аснода Миллий кутубхона ҳақида бир 
оғиз сўз айтсам. Қўлдан-қўлга ўтса, қадри ошади-
ган, дилдан-дилга ўтса, талабгори кўпаядиган, умр-

га мазмун, ҳаётга иштиёқ, муҳаббат ва умид уйғо-
тадиган ёғду — бу китоб, яхши асарлар. Шу боис, 
миллий кутубхонаси бой давлатлар алоҳида қадр-
ланади. Уларни йўқлаб борувчилар ҳам кўп бўлади. 

Миллий кутубхона директори, профессор Керим 
Тоҳиров илму маърифат аҳли ўртасида ўз нуфузига 
эга инсон экан. Китоб тақдимотидан бир кун олдин 
бизни ўз кабинетида қабул қилиб, кутубхона фао-
лияти ҳақида батафсил маълумотлар берганди. 
Унинг айтишича, кутубхона 1961 йили қурилган. 

Кутубхонанинг қурилиш тарихи ҳам ўзига хос. 
Унинг ташаббускори ва илк меъмори Сулаймон 
Раимов ўз пайтида Озарбайжон давлатининг ма-
даният қўмитаси раиси бўлиб ишлаган. 1947 йилда 
архитектор Мичал Усейинов билан бирга бино тар-
ҳини тайёрлаб, рухсат олиш учун Москвага олиб бо-
ришган. Жавоб битта бўлган: “Ҳали Ленин номидаги 
ўзимизнинг кутубхона битказилгани йўқ-ку, сизлар-
га йўл бўлсин!” 1955 йили ўша битмаган кутубхона 

ишга тушади. Аммо шунда ҳам Сулаймон Раимов 
кутубхона қуришни бошлашга ижозат сўраб, Моск-
вага 6 марта боради. Ниҳоят, 1961 йилда катта қис-
қартиришлар, кичрайтириш, “тежаш” амалиётлари 
билан рухсат берилади.

Сулаймон Раимовнинг фарзандлари бўлмагани 
боис, “Мана шу кутубхонани бир амаллаб ишга ту-
шириб олсам, унинг ҳар бир зали менинг бир фар-
зандим бўлади”, дер, шу ният йўлида азму шижоат 
кўрсатган экан...

Маънавият маскани ниҳоятда улуғвор, сало-
батли, кенг, ёруғ, шинам, мухтасар айтганда, маф-
тункор иншоот бўлган. Тўрт миллион олти юз минг 
дона китоб фондига эга. Муассаса қошида ало-
ҳида — “Очиқ кутубхона” ташкил этилган бўлиб, 
ҳаво очиқ кунлари китобхонлар бино ичида эмас, 
балки соя-салқин жойларда, азим дарахтлар таги-
да ўтириб, табиат билан вобаста ҳолда мутолаа 
билан машғул бўлади. Ёғингарчилик кунлари эса 
хоналарда мириқиб китоб ўқиш мумкин, албатта. 
Ушбу очиқ кутубхонадаги бир жавон пештоқига 
“Мен ўқидим, сен ҳам ўқи!” деган чиройли чорлов 
битилган. Гап шундаки, китобхонлар бу жавонга 
ўзлари сотиб олган ва завқу шавқ билан ўқиган 
сара китобларни беғараз қўяди. Ўрнига бошқа 

китобни олиб кетиб ўқиши мумкин. Бу алмашув 
мунтазам кузатилади. Бундай самимий амалиёт-
ни дунёнинг кўплаб китобхон мамлакатларида ку-
затиш мумкин. 

Тақдимот бошланишидан аввал Керим Тоҳиров-
нинг хонасида Ўзбекистоннинг Озарбайжондаги 
фавқулодда ва мухтор элчиси Баҳром Ашрафхонов 
билан ҳам кўришдик. “Ўткан кунлар” романи бево-
сита элчихона маъмурияти ташаббуси ва кўмагида, 
1928-1929 йилларда Холид Саид Хўжаев қилган 
таржима Озарбайжон Миллий илмлар академияси 
бўлим мудири, профессор Олмос Улви Биннатова 
муҳаррирлигида қайта нашр этилди.

Китоб тақдимотида ҳам икки давлатнинг мада-
ният вазирлари иштирок этди. Кечани кутубхона 
мезбони Керим Тоҳиров бошқарди. Дастлабки сўз 
Озарбайжон Ёзарлар бирлиги раиси Анар муаллим-
га берилди. 

Туркий халқларнинг ардоқли адиби Анар муаллим 
икки давлат ўртасидаги мустаҳкам, илдизлари олис 
ўтмишларга бориб тақалувчи, бугун янада жипсла-
шаётган дўстлик ҳақида илиқ фикрлар билдирди. 
Бугунгидек қутлуғ анжуманлар ўтказилишига асос 
бўлаётган адабий алоқаларнинг жонланиши, мун-
тазамлик касб этаётганини мамнуният билан тилга 
олди. У ўз сўзида: “Мени Ўзбекистон давлати раҳбари 
юксак мукофот — “Дўстлик” ордени билан тақдирла-
ди. Бундан чексиз миннатдорман”, дея давлатимиз 
раҳбарига такрор-такрор ўз ташаккурини изҳор қилди. 

Анжуманда юздан зиёд олиму уламо, ижодкорлар, 
сиёсатшунослар, жамоатчилик вакиллари иштирок 
этди. Тадбирда халқаро Турк маданияти ва мероси 
фонди президенти Гунай Афандиева, Низомий Ган-
жавий номидаги Миллий адабиёт музейи директори, 
Миллий Мажлис аъзоси, академик Рафаил Ҳусайи-
нов, профессор Олмос Улви Биннатова, профессор 
Баҳодир Карим, атоқли таржимон Рамиз Асқар, шоир 
Акбар Қўшали, Хондамир Қодирий ва бошқалар ҳам 
ўз фикр-мулоҳазаларини билдирди. 

“Ўткан кунлар” аслида, Қодирийнинг сўзидаги 
нур. Тақдимотда ўзбекнинг ўзидаги нур бўлиб пор-
лади. Шундай саодатманд ёзувчиси бор халқ ҳами-
ша эъзозу эҳтиромга муносиблиги баралла таъкид-
ланди. Адабий дўстлик — абадий дўстлик экани шу 
куни бот-бот айтилди. Бир сўзда ифодаласак, Қо-
дирий бобомиз шарафланди, миллатимиз шараф-
ланди. Биз эса Қодирий яна бир туркий мамлакатда 
қадрланганидан, ҳамиша қадрлаб келинганидан 
ифтихор қилдик. Ўзбек адабиётига муҳаббати учун 
қардош Озарбайжон халқига, ижод аҳлига, олиму 
фозилларига ташаккурларимизни билдирдик.

Ганжа — Озарбайжон ганжи

Ўзини миллат адабиёти, маърифати, маънавия-
ти учун дахлдор билган, айниқса, қўлига қалам олган 
инсон борки, Озарбайжонга борса, Ганжа шаҳрини, 
аниқроғи, дунё адабиётида биринчи бўлиб “Хамса” 
яратган Низомий Ганжавий хилхонасини зиёрат 
қилишни орзу қилади. Яратганга беҳисоб шукрки, 
бизга ҳам ана шу бахт насиб этди. Боку шаҳридан 
Ганжа шаҳригача 380 километр. Бизга ажратилган 
“Мерседес-Бенц” микроавтобусида тонгда йўлга 
чиқдик. Озарбайжон  маданият вазирлиги масъули 
Канан исмли йигит ва ҳайдовчимиз Вейсал ҳамроҳ-
лик қилди. Ишонинг, Ганжа шаҳригача бирор жойда 
таъмирталаб йўл кўрганимиз йўқ. Йўллар ниҳоятда 
равон. Шаҳардан чиқишда йўлимизнинг ўнг тара-
фида Бокунинг улуғворлигига хос иншоотлар, турар 
жойлар, ҳатто тартиб билан қурилган бир қаватли 
хонадонлар ҳам гўзал, қияликда бир-бирига елка 
тутиб, бир-бирини суяб тургандек. Чап томон эса 
бепоён Каспий денгизи! Яна йўлнинг икки томони-
да, айрим жойларда бир маромда ишлаб турган 
нефть қазиш қурилмаларига кўзингиз тушади... 

Чамаси 70-80 километр йўл босгандан кейин 
Каспий ортда қолди. Қатор қишлоқлар оралаб 
ўзимизнинг Жиззах, Сирдарё чўлларига ўхшаш 
кенгликлардан, янги бунёд этилаётган интенсив 
боғлардан ўтдик. Шу жараёнда Озарбайжон  аҳ-
лидаги ватанпарварлик туйғуси, рости, бизни ром 
этди. Қайси дарахт ёки ўт-ўлан ҳақида сўрасангиз, 

албатта, “Бу Озарбайжонники!” деган сўзни қўшиб 
қўяди! Кетаётиб қамишзорга кўзимиз тушди. “Булар 
ҳам бизнинг жойларга ўхшар экан”, дейишим билан, 
ҳайдовчи Вейсал “Бу қамиш — Озарбайжон  қами-
ши!”, дея жилмайди. Қаранг, ҳатто ботқоқда қаров-
сиз ўсиб ётган қамишини ҳам бегона қилгиси йўқ! 

Ниҳоят, тўрт соатдан зиёд йўл босиб, Ганжа 
шаҳрининг ўта салобатли рамзий дарвозасига етиб 
келдик. Бизни бўсағада Ганжа шаҳар маданият 
бошқармаси бошлиғи Парвин Газимов кутиб олди. 
Хаёлан тасаввур қилган, кўришни орзулаганимиз 
Низомий Ганжавийнинг зиёратгоҳи Ганжа шаҳрига 
кираверишда экан. Қаршимизда ўта шинам ва гў-
зал, маҳобатли мақбара турибди. Унга кенг, улуғвор 
мармар йўлакдан борилади. Ушбу мақбаранинг 
қаршисида эса Илҳом Алиевнинг умр йўлдоши Меҳ-
рибон хонум ташаббуси билан Низомий Ганжавий 
музейи бунёд этилибди. Бизни мақбарада хизматда 
турган аёллар қўлларида атиргуллар билан кутиб 
олди. Уларнинг гулларини Ҳазрат қабри устига қўй-
дик. Қуръон тиловат қилдик. 

Ҳамроҳимиз бизни тушдан сўнг аввал Ҳайдар 
Алиев номидаги “Чинор” истироҳат боғига олиб бор-
ди. Бу боғнинг умумий майдони 460 гектар бўлиб, 
улканлиги жиҳатидан дунёда бешинчи ўринда турар-
кан. Боғ марказида қад ростлаган уч қаватли, ҳаша-
матли Ҳайдар Алиев марказини зиёрат қилдик. 

Кейинги манзилимиз Махсатий Ганжавий музе-
йига бўлди. ХII асрда яшаб ижод қилган бу оташ-
қалб аёл — юзлаб рубоийлар битган. Унинг сатр-
лари давр азоби садоси, умр фалсафаси, қалб 
гўзаллигининг тараннуми.

Номурод айлади мени бу замон,
Қўлидан келгани — заҳмату зиён.
Тилагинг шу эрса, чирпират мени,
Тошингдек айлантир, эй чархи даврон!
Биз кун поёнига яқинлашаётганида очиқдил 

мезбонларимиздан қайтиш учун ижозат сўрадик. 
Аммо Ганжага келган меҳмон бутун Кавказ олами 
учун гўзаллик ва ҳайрат тимсоли бўлган — тоғлар 
бағрида ястаниб ётган 13 минг гектарлик Миллий 
боғни кўрмай кетмаслигини айтди. Бу боғ Ганжа 
шаҳридан 28 километр узоқликда экан. Бу масофа-
нинг деярли тенг ярмини тоғлар бағрига ўрмалаб 
чиқувчи, кескин бурилишларга бой йўллар орқали 
босиб ўтиш керак экан. 

Бир туп ниҳолни дарахтга айлантиргунча қанча 
машаққат, қанча йиллар керак. Минглаб гектар тоғ-
лар кўксида тагига тангадек офтоб тушмайдиган 
қалин ўрмонзорларни гуркиратиб қўйган Тангрига 
тасанно, демай илож йўқ. Тоғлар бағрида улкан Жўй 
кўли, яъни Кўккўл ястаниб ётибди. Унинг теграсида 
турли манзилларда яна олтита кўл борлиги, ҳар бири 
ўз номига эгалигини айтишди. Миллий боғ тафсило-
ти ҳам алоҳида мақолага арзигулик, албатта...

Биз уларга миллатимиз, халқимизнинг меҳрга 
йўғрилган қайноқ саломини, дилдошлик муҳаб-
батини олиб борган эдик. Улар ҳам бизни шу эзгу 
туйғулар оғушида кузатиб қолди. “Ўзбекистон ма-
данияти кунлари” иштирокчилари бир овоздан ба-
ралла “Тошкентда кўришгунча!” дея хуштаклифни 
такаллуф ила қўлини кўксига қўйиб айтди. Мезбон-
лар бажонидил қабул қилди. Ҳа, азизларим, яқин 
кунларда Тошкентимизда “Озарбайжон  маданияти 
кунлари”га сатарт берилса, ажаб эмас!

Эй менинг қадрдон, қардош озарим,
Каспийнинг бағрида товланган зарим,
Низомий сўзида шамсу қамарим,
Қардошлик қондандир, жондошлик жондан,
Сенга салом бўлсин Ўзбекистондан!

Хуш кўрдинг, хушвақтмиз, тасанно сенга,
Соғинчим садоси хушнаво менга,
Навоий руҳидан хушдуо сенга,
Меҳринг иси келур сен тутган нондан,
Сенга салом бўлсин Ўзбекистондан!

Гўзал Озарбайжон ! Номингда нур бор,
Тоғларинг тегрангда қалқон пурвиқор,
Ўзбек-озар деса, қилгай ифтихор,
Булбуллар аримас олтин ошёндан,
Сенга салом бўлсин Ўзбекистондан!

Навоий назмида Низомий мадҳи,
Дилига чўғ солган “Хамса”нинг аҳди.
Уларга буюрди шеърият тахти,
Мақсуд Шайҳзодадек қўшбахт ўғлондан,
Сенга салом бўлсин Ўзбекистондан!

Шонинг шарафласам, шеърим шарбатдир,
Буюк аждодларнинг умри ибратдир.
Ширинтил мезбоним, меҳмонинг марддир,
Келдим Мангуберди келган макондан,
Сенга салом бўлсин Ўзбекистондан!

Санъат саодатдан гар берса таълим,
Сўзининг султони Анар муаллим,
Фузулийга абад қилгаймиз таъзим,
Олам ором олар олов девондан,
Сенга салом бўлсин Ўзбекистондан!

Тинчлик тилагида жумлаи жаҳон,
Миллат ажратмайди муродбахш инсон,
Дўстлик ўлкасидир ҳур Озарбайжон ,
Бахтлар аримасин бундай бўстондан,
Сенга салом бўлсин Ўзбекистондан!

Тошкент — Боку — Ганжа — Боку — Тошкент.
31 июль-4 август, 2023 йил

Маҳмуд ТОИР,
Ўзбекистон халқ шоири

Бошланиши 1-бетда

Мустаҳкам ришталар

